
2020 йил 25 январдан чиқа бошлаган       

Давоми 2-бетда

Давоми 3-бетда Давоми 2-бетда

Давоми 5-бетда

Муносабат

КОНСТИТУЦИЯНИНГ 
ЯГОНА МАНБАИ ВА 

МУАЛЛИФИ – ХАЛ+ДИР

“Бетакрор юртимизда барқарор жамиятни ва бардавом 
тараққиётни таъминлаш — барчамизнинг бош 
мақсадимиздир”. Президентимиз Шавкат Мирзиёев 
Ўзбекистон Республикаси Конституциясига ўзгартириш 
киритиш ва ташкилий чора-тадбирларни амалга ошириш 
юзасидан Конституциявий комиссия аъзолари билан куни 
кеча, 20 июнда бўлиб ўтган учрашувда худди шундай деб 
таъкидлади.

ҲаМкорлик ришталари

Д¤СТЛИК ПОЕЗДИ
давлатларимиз ºртасидаги ишончли муносабатларни 

янада муста³камлашга хизмат ¿илади
21 июнь куни “Тошкент” марказий  темир йўл вокзалига 
Душанбе — Тошкент — Душанбе йўналиши бўйича йўлга 
қўйилган поезд кириб келди. Бу ўзига хос тарихий 
воқеа бўлди, десак муболаға эмас. Чунки икки мамлакат 
ўртасидаги транспорт қатнови узоқ йиллар давомида 
тўхтаб қолганди. Борди-келди, савдо-сотиқ борасида эса 
сўз очишнинг ўзи ортиқча эди. Бир дарёдан сув ичган 
икки халқ ён қўшни бўлса-да, бири-биридан узоқ бўлди. 
Ваҳоланки, Ўзбекистон ва Тожикистон халқлари дўстлиги 
узоқ тарихга эга, дини, маданияти ва урф-одатлари бир, 
ришталари илдизи мустаҳкам.

Президент ташрифидан сўнг

болалар шуурида бир умрлик эзгулик дарси бºлиб му³рланади
Инсон учун хотиржамлик ва 
саломатликдан ортиқ неъмат йўқ. 
Аммо ҳаёт одам боласини баъзан оғир 
хасталик ва чорасизлик билан синайди. 
Шундай пайтда озроқ эътибор ва 
ғамхўрлик ҳам дардманд кўнгилларга 
катта далда, тузалишга илинж беради. Бу 
ҳамдардликни, айниқса, давлат раҳбари 
кўрсатса, юракдаги ишонч тоғ қадар 
юксалади, синиқ нигоҳларда эртанги кунга 
умид ёлқинланади.

ИНСОН  +АДРИ УЛУFЛАНАЁТГАН БУ КУНЛАР
Эсингизда бўлса, Президентимиз ўтган йил-

нинг 14 май куни Республика ихтисослаштирил-
ган гематология ва онкология илмий-амалий 
тиббиёт марказида бўлиб, оғир хасталикдан 
азият чекаётган болалар ва уларнинг ота-она-
лари билан юзма-юз суҳбатлашганди. Шифохо-
надаги шароитларни кўздан кечириб, масъул-
ларга вазиятни яхшилаш бўйи ча аниқ топшириқ 
ва кўрсатмалар берганди. Бир неча кун ўтиб,  
27 май куни Президентимизнинг “Аҳолига гема-
тология ва онкология хизматларини кўрсатиш 
тизимини янада такомиллаштириш тўғрисида”-
ги қарори қабул қилинди. Унда онкогематология 

соҳасини ривожлантириш, аҳолига малакали 
тиббий хизмат кўрсатиш бўйича муҳим вазифа-
лар белгилаб берилди.

Сабаби, соғлиқни сақлаш тизимидаги қатор йўна-
лишлар сингари онкология ва гематология соҳаси-
да ҳам ечимини кутаётган муаммолар йиғилиб қол-
ган эди. Жумладан, тиббиётдаги илғор тажрибалар 
амалиётга жорий этилмагани, зарур дори-дармон 
ва жиҳозлар тақчиллиги туфайли беморларнинг 
соғайиш кўрсаткичи пасайиб кетганди. Қисқаси, 
соҳадаги вазиятни яхшилаш учун комплекс, илмий 
ёндашувга эҳтиёж юқори эди.

ªзбекистон – озарбайжон: икки ¯арДоШ МаМЛакат 
²аМкорЛиГи кеЛажаГиГа МУста²каМ ПойДеВор ¯ªйиЛДи

Ўзбекистон Республикаси Президенти Шавкат Мирзиёевнинг таклифига биноан 
Озарбайжон Республикаси Президенти Илҳом Алиев 21 июнь куни давлат ташрифи 

билан мамлакатимизга келди.
Дунёда тили, урф-одатлари, ма-

данияти, ҳатто ташқи кўринишидан 
бир-бирига ўхшаб кетадиган миллат 
ва элатлар кўп. Ўзбек ва озарбайжон 
халқларини ана шундай халқлар қато-
рига бемалол қўша оламиз. Ҳар икки 
миллат вакиллари бир-бирини тар-
жимасиз тушуна олади. Турмуш тар-
зимиз, анъана ва урф-одатларимиз, 
халқ оғзаки ижоди ва ёзма адабиётда 
муштарак жиҳатларни кўплаб учратиш 
мумкин.

Бу икки буюк халқни асрлар, минг 
йиллар мобайнида бир-бирига боғлаб 
келган ўхшаш жиҳатлар ҳам бор. 
Халқларимизнинг муштарак ёдгор-
лиги ҳисобланмиш, “Авесто” китоби, 
шунинг дек, халқ оғзаки ижодининг ўл-
мас дурдоналари саналган “Гўрўғли”, 
“Ошиқ Ғариб”, “Дада Қўрқут” достонла-
ри ана шу азалий қардошлик, дўстлик 
ва биродарликнинг ёрқин исботидир. 
Ўзбек мусиқасининг гултожи санал-
ган нодир мақомларимиз ва бетакрор 

Озарбайжон муғомлари орасидаги 
ҳамоҳанглик ҳар икки халқ ўртасидаги 
яқинликни ўзида ифодалайди. 

Президентларнинг сиёсий ирода-
си ва узоқни кўзлаб юритаётган оқи-
лона сиёсати туфайли сўнгги йил-
ларда мамлакатларимизнинг кўп 
қиррали ҳамкорлиги янги босқичга 
кўтарилди, халқларимиз дўстлиги яна-
да мустаҳкамланди.

Озарбайжон Президентининг дав-
лат ташрифи Ҳайдар Алиев номидаги 

янгиланган кўча ва унинг ёдгорлиги 
очилишидан бошланди.

Шу муносабат билан ўтказилган тан-
танали тадбирда Ўзбекистон Президен-
ти Шавкат  Мирзиёев ва Озарбайжон 
Президенти Илҳом Алиев иштирок этди.

Давлатимиз раҳбари Озарбайжон-
нинг умуммиллий етакчиси ва биродар 
озарбайжон халқига ўз ҳурмат-эҳтиро-
мини билдирди.

— Президент Илҳом Алиевнинг 
Ўзбекис тонга ташрифи Озарбайжон 

халқининг умуммиллий етакчиси, ўзбек 
халқининг яқин дўсти Ҳайдар Алиев 
шарафига номланган кўчанинг очилиш 
маросимидан бошлангани катта рам-
зий маънога эга. 

У киши XX асрнинг атоқли сиёсий 
ва давлат арбоби, мустақил Озарбай-
жоннинг асосчиси сифатида тарихга 
кирди. Ҳайдар Алиевнинг қатъияти, 
кучли сиёсий иродаси ва беқиёс етак-
чилик сифатлари туфайли ёш суверен 
давлат барча қийинчилик ва синов-
ларни муносиб енгиб ўтди, — деди  
Президентимиз.

Ўзбекистон раҳбари Озарбайжон 
умуммиллий етакчиси мамлакатла-
римиз ўртасидаги дўстлик муноса-
батлари ва қардош халқларимизнинг 
тарихий ришталарини изчил мус-
таҳкамлашга улкан ҳисса қўшганини 
алоҳида таъкидлади.

Озарбайжон Президенти, ўз навба-
тида, ушбу ташриф унинг пандемия дан 
кейинги илк хорижий ташрифи экани-
ни қайд этиб, давлатимиз раҳбари ва  
Ўзбекистон халқига Ҳайдар  Алиевнинг 
ёрқин хотирасини асраб-авайлашга 
қаратилаётган доимий эътибор учун 
миннатдорлик билдирди.

— Азиз қардошим Шавкат 
 Миромоновичдан Тошкент маркази-
да отам Ҳайдар Алиев хотирасига 
бағиш лаб шундай кўркам гўшани бар-
по этиш ташаббуси учун жуда миннат-
дорман. Биз буни ўзбек қардошлари-
мизнинг буюк етакчимизга, умумий 
тарихимизга чинакам биродарона 
муносабати сифатида қабул қиламиз. 
Бу бутун Озарбайжон халқига ҳурмат 
ифодаси ҳамдир, — деди Озарбайжон 
етакчиси.

Маросимда зиёлилар, нуронийлар, 
озарбайжон юртдошларимиз ҳам сўзга 
чиқди. Улар Ҳайдар Алиев номидаги 
обод кўча ва хиёбон қардош халқлари-
миз ўртасидаги мустаҳкам дўстликнинг 
ёрқин рамзи эканини таъкидладилар.

Ўзбекистонда озарбайжон милла-
тига мансуб 40 минг нафарга яқин 
юртдошларимиз истиқомат қилмоқда. 
2003 йилда Озарбайжон маданият 
марказлари уюшмаси ташкил этилган. 
2010 йилда Озарбайжон элчихонаси 
қошида Ҳайдар Алиев номидаги Озар-
байжон маданият марказининг янги 
биноси очилган.

Шундан сўнг Озарбайжон Прези-
денти давлатимиз раҳбари ҳамроҳли-
гида “Янги Ўзбекистон” боғига ташриф  

буюриб, Мустақиллик монументи 
 пойига гул қўйди.

Таъкидлаш жоизки, мамлакатимиз-
га келган олий даражадаги меҳмонлар 
томонидан ушбу монументга гул қўйиш 
маросими анъанага айланди.

Кўксарой қароргоҳида Озарбай-
жон Респуб ликаси Президенти Илҳом 
 Алиевни расмий кутиб олиш маросими 
бўлиб ўтди.

Икки мамлакатнинг давлат бай-
роқлари билан безатилган майдонда 
Озарбайжон Президенти шарафига 
фахрий қоровул саф тортди.

Ўзбекистон Республикаси Прези-
денти  Шавкат Мирзиёев олий марта-
бали меҳмонни кутиб олди.

Давлат раҳбарлари шоҳсупага кўта-
рилдилар. Ўзбекистон ва Озарбайжон 
давлат мадҳиялари янгради. Мамла-
катларимиз етакчилари фахрий қоро-
вул сафи олдидан ўтдилар.

Маросимда Ўзбекистон ва Озарбай-
жон расмий делегациялари аъзолари 
иштирок этди.

Расмий кутиб олиш маросимидан   
сўнг Шавкат Мирзиёев ва Илҳом Алиев 
тор доирада учрашув ўтказди.

Давлат раҳбарлари Ўзбекистон ва 
Озарбайжон ўртасидаги кўп қиррали 
стратегик шериклик муносабатларини 
янада кенгайтириш юзасидан фикр ал-
машдилар.

Икки томонлама ҳамкорлик жадал 
ривожланиб бораётгани мамнуният 
билан қайд этилди. Кейинги йилларда 
мамлакатларимиз ўртасидаги товар 
айирбошлаш ҳажми барқарор ошиб 
бормоқда. Қўшма корхоналар сони  
4 баробар кўпайди.

2021 йил сентябрь ойида Озар-
байжонда мамлакатимиз автомобил-
ларини йиғиш корхонасининг ишга 
туширилгани муваффақиятли қўшма 
лойиҳалардан бири бўлди. Ташриф 
арафасида ўтказилган бизнес-фо-
румда умумий қиймати ярим миллиард 
долларлик янги инвес тиция ва савдо 
келишувлари имзоланди.

Савдо-иқтисодий ҳамкорликни яна-
да кенгайтириш мақсадида Ўзбекис-
тон ва Озарбайжон етакчилари учра-
шув чоғида икки мамлакат ҳудудида 
нефть-газ, газ-кимё, тўқимачилик, фар-
мацевтика, виночилик ва озиқ-овқат 
тармоқларида саноат кооперацияси 
истиқболларини муҳокама қилдилар.



2022 йил 22 июнь, 123-сон Сиёсат2

бизнес форуМ

Бошланиши 1-бетда

Бошланиши 1-бетда

Пойтахтимизда 20 июнь куни ўтказилган Ўзбекис-
тон — Озарбайжон бизнес форуми ана шу масала-
ларда ўзаро музокаралар олиб бориш, манфаатли 
келишувларга эришиш учун очиқ майдон вазифасини 
ўтади.

Унда икки томондан турли соҳаларда фаолият 
олиб бораётган 100 дан ортиқ йирик компания вакил-
лари иштирок этди. “B2B” ва “G2B” тарзида кечган 
панель мунозараларда ўзбек ва озарбайжон бизнес 
вакиллари аниқ лойиҳа таклифлари асосида бизнес 
ҳамкорлик истиқболларини муҳокама қилиш имкони-
ятига эга бўлди. Форум якунида эса умумий қийма-
ти 500 миллион доллардан ортиқ қўшма лойиҳалар 
ва савдо шартномаларини амалга ошириш бўйича 
битимлар имзоланди. Икки мамлакатнинг тегишли 
вазирлик ва идоралари ўртасида амалий ҳамкорлик 
тўғрисида 10 та келишувга эришилди.

Ойбек ҲАМРОЕВ,
Инвестициялар ва ташқи савдо вазирлиги 

 департамент директори:

— Озарбайжон Ўз-
бекистоннинг муҳим 
савдо-иқтисодий ҳам-
кори ҳисобланади. 
Сўнгги 6 йил давомида 
юртимизда Озарбай-
жон капитали ишти-
рокидаги корхоналар 
сони тўрт баробар 
кўпайиб, қарийб 250 
тага етди. Икки давлат 
ишбилармон доирала-
ри ўртасида дўстона 
ҳамкорлик муҳити йўл-
га қўйилган.

Бизнес форум мана шу ҳамкорликнинг янги истиқ-
боллари, йўналишларини белгилаш учун муҳим му-
лоқот майдонига айланди. Икки давлат вакилларини 
қизиқтирадиган, ҳамкорликка чорлайдиган жиҳатлар 
кўп. Хусусан, савдо ҳажмларини ошириш, қўшма ин-
вестиция лойиҳаларини Ўзбекистон ва Озарбайжон 
ҳудудларида амалга ошириш, транспорт-логисти-
ка соҳасидаги ҳамкорликни янада ривожлантириш 
ҳамда ҳудудлараро ҳамкорликни мустаҳкамлаш йўна-
лишлари бўйича келишувларга эришилди.

Очиғи ўзаро савдо ҳажмларини янада ошириш 
имкониятлари жуда кенг. Буни олиб борилган қа-
тор таҳлиллар ҳам кўрсатиб турибди. Яъни яқин 
йилларда Ўзбекистондан Озарбайжонга йилига 500 

миллион доллар қийматидаги фармацевтика, тўқи-
мачилик, озиқ-овқат маҳсулотлари ва бошқа турдаги 
тайёр маҳсулотларни етказиб бериш имкониятлари-
миз мавжуд. Озарбайжондан ҳам нефть-кимё, озиқ-
овқат маҳсулотларини импорт қилишимиз мумкин.

Бу борада инвестицион лойиҳалар алоҳида ўрин 
тутади. Мамлакатларимиз ўртасидаги ҳамкорликни 
янада кенгайтириш мақсадида қўшма Инвестиция 
фондини ташкил этишнинг шарт-шароитлари кўриб 
чиқилди. Мазкур жамғарма фаолияти устувор инвес-
тиция лойиҳаларини молиялаштириш ҳамда икки 
мамлакат ишлаб чиқарувчилари ўртасида саноат  
кооперациясини ривожлантиришни рағбатлантириш-
га йўналтирилади. Бу келгусида инвестицион лойиҳа-
лар кўламини оширишга хизмат қилади.

Мухтор УМАРОВ,
Ўзбекистон Экспортчилар уюшмаси раиси:

— Иқтисодиёт, ху-
сусан, экспорт-импорт 
йўналишида мамла-
катларнинг ўзаро ҳам-
корлиги доим ижобий 
самара беради. Буни 
Озарбайжон Респуб-
ликаси билан сав-
до-иқтисодий алоқала-
римиз мисолида ҳам 
кўриш мумкин. Дав-
латларимиз ўртасида-
ги товар айирбош лаш 
ҳажми бир йил ичи-
да салкам 50 фоизга 
ошди. Бу катта кўрсаткич, албатта. Бунга бевосита 
ҳамкорликдаги қўшма лойиҳалар, экспорт-импорт ҳи-
собига эришилмоқда.

Тадбиркорларимизнинг Озарбайжон бозорига чиқиш, 
турли соҳаларда ҳамкорликда ишлаш истаги юқори. Шу 
боис, бизнес форумда маҳаллий тадбиркорларимиз, 
Ўзбекистон Экспортчилар уюшмаси аъзолари катта 
қизиқиш билан иштирок этди. Келгусидаги ҳамкорлик 
бўйича музокаралар олиб борилди, талаб ва таклифлар 
ўрганилиб, ўзаро фикр алмашилди. 

Бугунги кунда Ўзбекистон Экспортчилар уюшмаси 
Озарбайжон Савдо-саноат палатаси билан ҳамкор-
ликда икки давлат тадбиркорларининг ўзаро иш олиб 
боришига кўмаклашиб келяпти. Қардош диёрда биз-
нинг маҳсулотларимизга талаб юқори. Уюшмамизга 
аъзо маҳаллий ишбилармонлар Озарбайжонга қа-
тор маҳсулотларни экспорт қилиб келяпти. Андижон 
ва Наманган вилоятларидан текстиль маҳсулотлари 
жўнатилаётган бўлса, Самарқанддан қуритилган ме-
валар, Риштондан кулолчилик маҳсулотлари экспорт 
қилиняпти. 

Озарбайжонлик тадбиркорларнинг ҳам юртимизга 
келиб, иш бошлаш кўрсаткичи кун сайин ошиб бор-
япти. Биргина жорий йилда уюшмамиз билан ҳам-
корликда 50 дан ортиқ озарбайжонлик тадбиркорлар 
мамлакатимизга келиб, ишлаб чиқариш, хизмат кўр-
сатиш соҳаларига инвестиция киритмоқда.

Ҳозирги вақтда экспорт-импорт муносабатларида 
логистика масалалари энг муҳим жиҳат ҳисобланади. 

ЯнГи инВестиЦиЯЛар икки тоМон 
УЧУн ²аМ МанФаатЛи бªЛаДи

Юртимизда Озарбайжон 
Республикаси делегацияси 
меҳмон бўлиб турибди. 
Қардош халқнинг 
давлат раҳбари ҳамда 
делегация аъзоларининг 
мамлакатимизга бу галги 
ташрифи ҳам икки давлат 
ўртасидаги яқин дўстлик 
алоқаларини янада 
мустаҳкамлашга қаратилгани 
билан аҳамиятлидир. Бу 
барча соҳаларда амалга 
оширилаётган янги 
келишувлар, ҳамкорлик 
битимларида ҳам акс этмоқда.

ҲаМкорлик ришталари

Айтиш жоизки, кейинги йилларда 
 Президентимиз Шавкат Мирзиёев олиб 
бораётган сиёсат туфайли, аввало, 
қўшни мамлакатлар билан муносабат-
лар янги босқичга кўтарилди. Ёпилган 
чегаралар, йўллар очилди. Ўзбеклар 
Тожикис тонга, тожиклар Ўзбекистонга 
саёҳатга, тўй-томошага, меҳмонга бема-
лол, хавфсиз бориб-қайтадиган бўлди. 

Яқинда Тожикистон Республикаси 
Президенти Эмомали Раҳмоннинг Ўз-
бекистонга ташрифи давомида ушбу 
саъй-ҳаракатлар, ташаббуслар яна бир 
карра эътироф этилди. Яқин қўшничи-
лик алоқалари ўзаро ишонч ва ҳурмат 
асосида жадал ривожланиб бораётгани 
қайд этилди. Шу ташриф асносида 20 
июндан бошлаб Душанбе — Тошкент 
— Душанбе йўналишида йўловчи поез-
дининг қатнови йўлга қўйилиши ҳақида 
хабар берилди. Шу асосда жорий йил-
нинг 20 июнь куни Тожикистон пойтахти 
Душанбе шаҳридан йўлга чиққан йўлов-
чи поезди 21 июнь куни пойтахтимизга 
кириб келди. 

Поезд меҳмонлари Тошкентда бай-
рамона кайфиятда, карнай-сурнай са-
долари билан қарши олинди. Шу муно-
сабат билан ташкил этилган тантанали 
тадбирда Тожикистон Республикаси-
нинг Ўзбекистондаги фавқулодда ва 
мухтор элчиси Абдужаббор Азиз Раҳ-
монзода, Ўзбекистон Республикаси 
Транспорт вазири ўринбосари Абдуса-
мат Мўминов, Тожикистон Республика-
си Транспорт вазири ўринбосари Шоис-
та Саидмуродзода ва бошқалар сўзга 
чиқиб, сўнгги йилларда мамлакатла-
римиз ўртасидаги ҳамкорлик ҳар то-
монлама кенгайиб бораётганини, олий 
даражадаги музокараларда эришилган 
келишувлар муваффақиятли амалга 
оширилаётганини таъкидлади. Хусу-
сан, транспорт, ҳудудлараро ҳамкор-
лик, парламентлараро ва маданий-гу-
манитар алоқалар борасида ҳам муҳим 
натижаларга эришилди. Икки давлат 
пойтахтлари — Тошкент ва  Душанбе 
шаҳарлари, Сурхондарё ва Хатлон 
вилоятлари ҳамда Тошкент, Фарғона, 
Самарқанд ва Сўғд вилоятлари ўртаси-
да самарали алоқалар йўлга қўйилган. 
Охирги олий даражадаги учрашувлар 
давомида эса Жиззах ва Сўғд вилоят-
лари ўртасида ҳамкорлик бўйича “Йўл 

харитаси” тасдиқлангани ҳам диққатга 
сазовордир. Мазкур поезд қатнови эса 
муносабатларни янада мустаҳкамлаш-
га хизмат қилади. 

Душанбе — Тошкент — Душанбе 
йўналиши бўйича қатнаётган поезд Ду-
шанбедан душанба кунлари жўнаб, Тош-
кентга сешанба куни соат 13:43да етиб 
келади. Тошкентдан эса сешанба куни 
соат 16:15да жўнаб кетади ва Душанбега 
чоршанба куни етиб боради.

Халқаро йўловчи поезди Душанбе 
— Қудуқли — Сариосиё — Қумқўрғон — 
Дарбанд — Деҳқонобод — Қарши — Са-
марқанд — Жиззах — Гулистон — Тош-
кент йўналиши бўйлаб қатнайди. Икки 
пойтахт орасидаги темир йўл масофаси 
916 километрни ташкил этади. Поезд 21 
соат йўлда бўлади. Унда жами 10 та ва-
гон — 4 та купе, 5 та плацкарт ва вагон- 
ресторан бор. 

Темир йўл тизими қулайлиги, хавф-
сизлиги билан йўловчилар учун энг 
ишончли транспорт турига айланган. Шу 
боис, аҳолининг асосий қисми поезддан 
фойдаланишни афзал билади. Бугунги 
кунда мамлакатимизнинг бош вокзали — 
“Тошкент марказий” темир йўл вокзали-
дан нафақат маҳаллий йўналишларда, 
балки халқаро қатновларда ҳам поезд-
ларнинг ҳаракати йўлга қўйилмоқда. 

Тадбирда қўшни давлатдан келган 
меҳмонлар, йўловчилар сафар хавф-
сиз бўлганини айтиб, мамлакатимиз те-
мир йўл вокзалларида йўловчилар учун 
яратилган қулайликлар аъло даражада 
эканлигини эътироф этди. 

— Ота-боболарим ўзбекистонлик, — 
деди душанбелик 80 ёшли отахон Со-
биржон Абдураҳимов. — Табиийки, бу 
ерда қариндошларим жуда кўп. Қизла-
римни шу ерга турмушга берганман. Ҳо-
зир улар мени бутун оиласи, неварала-
рим билан кутиб турибди. Шу маънода, 
бу транспортни икки давлат одамларини 
учраштирувчи яна бир дўстлик риштаси-
га  қиёсласак арзийди. 

Чиндан ҳам, вокзал атрофида қарин-
дошлари, танишлари, бизнес ҳамкорла-
рини кутаётган одамлар жуда кўп эди. 
Шу жиҳатдан олганда, поезд ана шун-
дай ришталарни боғловчи, алоқаларни 
мустаҳкамловчи транспортга айланиши 
аниқ.

дилшод улуҒМуродоВ,
“Янги ўзбекистон” мухбири

Д¤СТЛИК ПОЕЗДИ
давлатларимиз ºртасидаги 

ишончли муносабатларни янада 
муста³камлашга хизмат ¿илади

Қолаверса, икки мамлакат ўртасидаги иқтисодий ҳам-
корликнинг изчил диверсификация қилиниши ўзбек ва 
озарбайжон ишлаб чиқарувчиларига янги қиймат зан-
жирларини яратиш ва биргаликда учинчи мамлакат-
лар бозорларига чиқиш имконини беради. Шу боис, 
давлатларимиз ҳудудлари орқали ўзаро ва транзит юк 
ташишни кўпайтиришни рағбатлантириш бўйича аниқ 
чора-тадбирлар ишлаб чиқилиши кўзда тутилган. Бу, 
ўз навбатида, транспорт-логистика соҳасида Ўзбекис-
тон — Озарбайжон ҳамкорлигини чуқурлаштиради.

Азизбек БАҲОДИРОВ,
“Ўзсаноатқурилишматериаллари” уюшмаси 

бош  қарув раисининг биринчи ўринбосари:

— Кейинги йилларда 
қурилиш материаллари 
бўйича ҳам Ўзбекистон 
ва Озарбайжон ўртаси-
даги ўзаро ҳамкорлик 
ривожланиб бормоқда. 
Уларда Ўзбекистонда 
ишлаб чиқарилган қу-
рилиш материалларига 
талаб ортяпти. Бу ҳар 
икки давлатда ҳам қу-
рилишлар кўламининг 
кенгайгани, шунингдек, 
маҳаллий тадбиркор-
ларимиз томонидан 
ишлаб чиқарилаётган маҳсулотлар сўнгги йилларда си-
фат ва хилма-хиллик жиҳатидан жаҳон стандартларига 
мослашгани билан боғлиқ.

2021 йилда юртимиздан Озарбайжон давлатига 
3,9 миллион долларлик қурилиш материаллари ет-
казиб берилган. Экспорт номенклатурасининг асосий 
қисмини тайёр маҳсулотлар ташкил этади. Хусусан, 
гулқоғоз, металл буюмлар, труба ва пластмасса маҳ-
сулотлари шулар жумласидан. Жорий йилнинг ян-
варь-май ойларида эса 2,5 миллион долларлик маҳ-
сулот экспорт қилинди.

Ҳамкорларимиз ўзаро келишувларни бундан кейин 
ҳам фаол давом эттириш истагини билдирмоқда. Шу 
мақсадда, Ўзбекистон — Озарбайжон бизнес форуми 
доирасида қатор келишувга эришдик. “Ўзсаноатқури-
лишматериаллари” уюшмаси ва Озарбайжон қурилиш 
материаллари ишлаб чиқарувчилар ассоциацияси ўр-
тасида икки давлат қурилиш материаллари саноатини 
янада ривожлантириш, экспорт имкониятларини кен-
гайтириш, ҳамкорликда йирик инвестиция лойиҳала-
рини амалга ошириш бўйича англашув меморандуми 
имзоланди.

Озарбайжоннинг “Матанат — А” компанияси билан 
ҳамкорликда умумий қиймати 50 миллион долларлик 
гипсдан қуруқ аралашмалар ишлаб чиқаришни таш-
кил этиш ва иккинчи босқичда минерал момиқ ишлаб 
чиқариш бўйича ҳам шартнома туздик. Умуман, ҳам-
корликда режалаштирган лойиҳаларимиз талайгина 
ва уларни бирин-кетин амалга оширишни мақсад қил-
ганмиз.

“Янги ўзбекистон” мухбири
ирода тошМатоВа ёзиб олди.

ªзбекистон – озарбайжон: икки ¯арДоШ МаМЛакат 
²аМкорЛиГи кеЛажаГиГа МУста²каМ ПойДеВор ¯ªйиЛДи

Транспорт коммуникациялари соҳасидаги ҳам-
корликни ривожлантиришга алоҳида эътибор қа-
ратилди. Транспорт йўлакларини ривож лантириш, 
юк ташиш тарифларини мақбуллаштириш муҳим-
лиги таъкидланди.

Президентлар ҳудудлараро ҳамкорликни мус-
таҳкамлаш, биргаликдаги ишбилармонлик ва ма-
даний тадбирларни ўтказиш, сайёҳлар алмаши-
нувини кўпайтириш муҳим эканини қайд этдилар.

Давлат раҳбарлари халқаро ва минтақа-
вий вазият юзасидан ҳам фикр алмашиб, кўп  
томонлама тузилмалар доирасидаги фаол  
мулоқот ва ўзаро қўллаб-қувватлашни давом эт-
тириш масалаларини муҳокама қилдилар.

Ўзбекистон Республикаси Президенти 
 Шавкат Мирзиёев ва Озарбайжон Республикаси 
 Президенти Илҳом Алиевнинг музокаралари икки 
мамлакат делегациялари иштирокида кенгайти-
рилган таркибда давом этди.

Давлатимиз раҳбари йиғилишни очар экан, 
Озарбайжон Ўзбекистоннинг яқин дўсти ва вақт 
билан синалган, ишончли стратегик шериги эка-
нини таъкидлади. Мамлакатларимизни дин, маъ-
навий қадриятлар муштараклиги, анъаналар, тил 
ва маданият ўхшашлиги боғлаб туради.

Шавкат Мирзиёев ўзаро манфаатли ҳамкорлик 
юксак даражага чиққани, мамлакатларимиз ўр-
тасидаги дўстлик ришталари ва ўзаро англашув 
мустаҳкамланиб бораётганини катта мамнуният 
билан қайд этди. Ўзбекистон — Озарбайжон стра-
тегик шериклигини янада кенгайтириш ва уни янги 
амалий мазмун билан бойитишга интилиш қатъий 
эканини тасдиқлади.

Ўзбекистон Президенти ҳамкорлик учун мав-
жуд улкан салоҳиятни ишга солиш, икки мамла-
кат иқтисодиётини тўлдириб турувчи омиллардан 
фойдаланиш зарурлигини таъкидлади.

Хусусан, давлатимиз раҳбари ўзаро савдо ҳаж-
мини ошириш, саноат кооперациясини кенгайти-
риш, машинасозлик, электротехника, тўқимачилик, 
виночилик, озиқ-овқат, қурилиш, нефть-газ, газ- кимё, 
фармацевтика, агросаноат ва бошқа тармоқлар-
да қатор лойиҳаларни амалга оширишни таклиф 
этди. Мамлакатларимизда истиқболли кооперация 
лойиҳаларини ишлаб чиқиш ва илгари суриш мақ-
садида қўшма Инвестиция фондини ташкил этишга 
келишиб олинди.

Шунингдек, маҳсулотларни учинчи мамлакат-
лар бозорига экспорт қилиш учун давлатларимиз 
ҳудудидаги эркин иқтисодий зоналарда қўшма 
лойиҳаларни амалга ошириш муҳим аҳамиятга 
эга экани таъкидланди.

Шу маънода, транспорт коммуникациялари ти-
зимидан, шу жумладан, “Боку — Тбилиси — Қарс” 
темир йўлидан фойдаланган ҳолда бу борадаги 
ишлар самарадорлигини ошириш чора-тадбирла-
ри келишиб олинди. Икки томонлама савдо ва то-
варлар транзити йўлидаги тўсиқларни ўз вақтида 
бартараф этиш учун транспорт вазирлари раҳбар-
лигидаги махсус ишчи гуруҳ ташкил этилади.

Ҳамкорликнинг яна бир истиқболли йўнали-
ши — қишлоқ хўжалиги. Бу борадаги имкони-
ятлар қайд этилар экан, мутасадди вазирларга  
ипакчилик кластерини ташкил этиш, ғўзачилик-
даги лойиҳаларни илгари суриш, инновацион 
ишланмаларни жорий қилиш бўйича “йўл харита-
си”ни келишиб олиш топширилди.

Кўп қиррали ҳамкорликни кенгайтиришда ҳу-
дудлар ўртасидаги тўғридан-тўғри алоқалар муҳим 
ўрин тутади. Томонлар яқин фурсатда мамлакатла-
римиз пойтахтлари ва йирик шаҳарлари ўзаро ҳам-
корлик муносабатларини йўлга қўйишига келишиб 
олдилар. Давлатимиз раҳбари жорий йилда Тош-
кент шаҳрида биринчи Ҳудудлар форуми ва улар-
нинг саноат салоҳиятига бағишланган кўргазмани 
ўтказиш таклифини илгари сурди.

Туризм соҳасидаги ҳамкорликни кенгайтириш 
ҳам ишбилармонлик ва гуманитар алоқаларнинг 
янада мустаҳкамланишига хизмат қилиши қайд 
этилди. Президентлар бу борада алоҳида дас тур 
қабул қилиш ва қўшма туризм ярмаркасини ўтка-
зиш ғоясини қўллаб-қувватладилар.

Музокаралар чоғида маданий-гуманитар 
алоқаларни мустаҳкамлаш, жумладан, Мада-
ният ва кино кунларини ўтказиш, олий таълим 
даргоҳлари, илмий муассасалар, спорт ва ёшлар 
ташкилотлари ўртасидаги алоқаларни кучайти-
риш юзасидан қатор бошқа келишувларга ҳам 
эришилди.

Олий даражадаги музокаралар якунида ҳуж-
жатларни имзолаш маросими бўлди.

Президент Шавкат Мирзиёев ва Президент 
Илҳом Алиев Ўзбекистон Республикаси билан 
Озарбайжон Республикаси ўртасидаги стратегик 
шерикликни чуқурлаштириш ва ҳар томонлама 
ҳамкорликни кенгайтириш тўғрисидаги деклара-
цияни имзоладилар.

Шунингдек, давлат раҳбарлари ҳузурида икки 
мамлакат ҳукуматлари, вазирлик ва идоралари 
ўртасида 18 та ҳужжат имзоланди. Ҳудудлараро 
ҳамкорлик, саноат, халқаро автомобиль қатнови, 
ноқонуний миграцияга қарши курашиш, ўсимлик-
лар карантини ва ҳимояси соҳаларидаги ҳам-
корлик, ҳарбий ва ҳарбий-техникавий ҳамкорлик 
тўғрисидаги битимлар ҳамда туризм соҳасидаги 
ҳамкорлик дастури шулар жумласидан.

Ушбу ҳужжатлар Ўзбекистон ва Озарбайжон 
ўртасидаги ҳамкорликнинг қатор истиқболли йўна-
лишларида амалий шерикликни мустаҳкамлашга 
хизмат қилади.

Маҳаллий ва хорижий оммавий ахборот воси-
талари вакиллари учун ўтказилган брифингда 
Президентлар музокаралар очиқлик, ўзаро ишонч, 
англашув ва дўстона руҳда ўтгани, имзоланган 
ҳужжатлар Ўзбекистон ва Озарбайжон халқлари 
манфаатларига хизмат қилишини таъкидладилар.

Давлатимиз раҳбари Озарбайжон делегация-
сини самимий қутлаб, икки халқ муносабатлари-
нинг шонли тарихи бугунги кўп қиррали ҳамкорлик 
учун мустаҳкам пойдевор яратганини таъкидлади.

— Маънавий қадриятларимиз, динимиз бир, 
маданият ва тилимиз ўхшаш, — деди Шавкат 
Мирзиёев. — Аҳмад Фарғоний ва Абу Райҳон 
Беруний асарларида Озарбайжоннинг шарқ ва 
ғарб тамаддунлари бир-бирини бойитган кўплаб 
шаҳарлари тилга олинган. Шарқшунослик инсти-
тути фондларида эса Низомий, Хоқоний, Тусий, 
Фузулий, Хатоий ва бошқа озарбайжон шоир ва 
мутафаккирларининг ўнлаб ноёб қўлёзмалари 
авайланиб сақланмоқда.

Бу ўзбек халқи азал-азалдан озарбайжон ма-
даниятига катта ҳурмат ва қизиқиш билдириб ке-
лаётганининг яна бир далилидир, деб таъкид лади 
Ўзбекистон етакчиси.

— Тор ва кенгайтирилган таркибдаги учрашув-
ларда икки томонлама кун тартибидаги масалалар-
ни батафсил муҳокама қилдик. Музокаралар ҳам-
корлигимизни халқларимиз манфаатлари йўлида 
бундан буён ҳам ҳар томонлама мустаҳкамлашга 
тайёрлигимизни кўрсатди. Салмоқли ҳужжатлар 
тўплами имзоланди. Улар орасида икки томонлама 
муносабатларда янги босқични бошлаб беради-
ган Стратегик шерикликни чуқурлаштириш ва ҳар 
томонлама ҳамкорликни кенгайтириш тўғрисида 
декларация имзоланди. Биз ҳамкорликнинг муҳим 
йўналишларини ҳам белгилаб олдик, — деди  
Шавкат Мирзиёев.

Томонлар ҳамкорликни тубдан фаоллаштириш 
учун кенг имкониятлар борлиги, энг аввало, иқти-
содиётларимизнинг бир-бирини тўлдириб тури-
шига ишонч билдирдилар.

Ҳожиқабул шаҳрида автомобиль ишлаб чиқариш 
йўлга қўйилгани, ипакчилик соҳасидаги ҳамкор-
лик ривожланаётгани бунга мисол. Қазиб чиқариш, 
нефть-кимё, фармацевтика, қурилиш материалла-
ри, тайёр тўқимачилик маҳсулотлари, озиқ-овқат, 
заргарлик буюмларни ишлаб чиқариш, виночиликда 
ўнлаб янги лойиҳалар ишлаб чиқилмоқда.

Навбатдаги стратегик йўналиш — страте-
гик коммуникацияларни ривожлантириш. Бугун 

юкларни, шу жумладан, “Боку — Тбилиси — Қарс” 
темир йўли орқали ташиш ҳажми ортиб бормоқда. 
Томонлар янги йўлакларни ташкил этиш, мульти-
модал ташишларни кўпайтириш, транспорт кор-
хоналари учун қулай шарт- шароитлар яратишга 
келишиб олдилар.

Иқлим билан боғлиқ хатарлар ва озиқ-овқат 
хавфсизлиги муаммолари кучайиб бораётганини 
ҳисобга олиб, музокараларда қишлоқ хўжалиги 
соҳасидаги ҳамкорликни янада ривожлантириш 
масалаларига алоҳида эътибор қаратилди. Ил-
мий ва инновацион ечимлар билан фаол алма-
шиш, аграр тармоқни рақамлаштириш бўйича ше-
рикликни йўлга қўйиш, инвестиция лойиҳаларини 
амалга оширишга қарор қилинди.

Музокараларда ҳудудлараро алоқаларни фа-
оллаштиришга ҳам алоҳида тўхталиб ўтилди. 
Бунга жорий йил кузида Тошкент шаҳрида бирин-
чи Ҳудудлар форумининг ўтказилиши хизмат қи-
лади.

Маданий-гуманитар соҳада ҳам мамлакатла-
римиз ва халқларимиз азалдан яқиндан ҳамкор-
лик қилиб келмоқда. Музокаралар якунида Ма-
даният ва кино кунларини ўтказиш, гуманитар ва 
туризм алмашинувига доир дастурларини ривож-
лантиришга аҳдлашиб олинди.

— Озарбайжон Президентининг тарихий аҳа-
миятга эга давлат ташрифи олдинга ташланган 
улкан қадамдир. Бугун биз биродар халқларимиз 
дўстлигини янада мустаҳкамлаш ва мамлакат-
ларимиз стратегик шериклигини чуқурлаштириш 
учун барча шароитларни шакллантирдик, — деди 
Ўзбекистон Президенти.

Президент Илҳом Алиев таклиф учун мин-
натдорчилик билдириб, Ўзбекистон эришаётган 
ютуқлардан хурсанд эканини таъкидлади.

— Қардош Ўзбекистон заминида бўлиб турга-
нимдан, Сиз билан икки томонлама муносабат-
ларнинг кенг доираси ва ташқи сиёсий кун тарти-
бидаги муҳим масалаларни муҳокама қилишдан 
мамнунман, — деди Илҳом Алиев. — Ўйлайман-
ки, бу ҳақиқатан ҳам муваффақиятли ташриф. 
Чунки муҳокама қилинган мавзуларнинг моҳияти, 
шакли, мазмуни бўйича ҳам, биз қабул қилган қа-
рорлар бўйича ҳам ушбу ташриф ва келишувлар 
муносабатларимизнинг янада ривожланишига 
асос бўлади.

Озарбайжон етакчиси имзоланган ҳужжатлар 
ва бугунги вазифалар ижроси мамлакатларимиз 
ўртасидаги муносабатларни янада мустаҳкамла-
шини қайд этди.

— Бугун биз иқтисодий ҳамкорлик, бизнес ту-
зилмалари ўртасидаги алоқалар, хавфсизлик ва 
мудофаа қобилияти, маданий-гуманитар алоқа-

лар тўғрисида фикр алмашдик. Яъни кенг маъ-
нода айтадиган бўлсак, фаол ҳамкорлигимиз 
учун пойдевор яратилмоқда, — деди  Озарбайжон 
 Президенти.

Давлат раҳбарлари халқаро тузилмалар до-
ирасидаги ўзаро мулоқот конструктив кечаётга-
ни ва ўзаро қўллаб-қувватлаш муҳим эканини 
таъкид ладилар.

Шундан сўнг Озарбайжон Президенти Илҳом 
Алиев давлатимиз раҳбари ҳамроҳлигида Тош-
кент шаҳридаги Технопаркка ташриф буюрди.

Кўксаройда бўлиб ўтган музокараларда икки 
мамлакат ўртасида саноат кооперациясини кен-
гайтириш масалаларига алоҳида эътибор қара-
тилди. Юртимиздаги эркин иқтисодий зоналар, 
технопарклар бунинг учун қулай майдон.

Пойтахтимиздаги Технопаркда умумий қиймати 
365 миллион долларлик 17 та лойиҳа йўлга қў-
йилган. Бугунги кунда шундан 13 таси ишга туш-
ган бўлиб, электрон газ ҳисоблагич, музлатгич, 
саноат кондиционерлари ва совутиш тизимлари, 
лифт ва эскалаторлар, сув насослари, эшик ва 
дераза ромлари учун аксессуарлар ясалмоқда. 
Бу товарлар хорижий брендлар назорати остида 
тайёрланиши боис, минтақа бозорларидан ўрин 
эгалламоқда.

Бу йил изоляция маҳсулотлари, сув иситиш 
ускуналари, ошхона техникаси корхоналари 
ҳамда логистика маркази фойдаланишга топши-
рилади.

Озарбайжон Президенти ва меҳмонларга бу 
ерда ишлаб чиқарилаётган маҳсулотларнинг аф-
залликлари ҳақида сўзлаб берилди.

Давлат раҳбарлари саноат соҳаси мутасадди-
ларига биргаликда ишлаб, қўшма лойиҳаларни 
амалга ошириш, саноат кооперацияси ва савдони 
кенгайтириш бўйича кўрсатмалар берди.

Ўзбекистон Президенти Шавкат Мирзиёев ва 
Озарбайжон Президенти Илҳом Алиев Кўкса-
рой қароргоҳидаги Фахрий меҳмонлар хиёбонига 
 дарахт экди.

Бу ташрифга узоқ ва пухта тайёргарлик кўрил-
ган эди. Эришилган натижалар шунга муносиб 
бўлди — икки мамлакат ҳамкорлиги келажагига 
мустаҳкам пойдевор қўйилди.

Давлат раҳбарлари эккан ниҳол ушбу янги ре-
жаларнинг, халқларимиз дўстлигининг рамзи си-
фатида гуллаб-яшнайди.

Озарбайжон Республикаси Президенти Илҳом 
Алиевнинг мамлакатимизга давлат ташрифи да-
вом этмоқда.

Зиёдулла ЖОНИБЕКОВ,
ЎзА мухбири



Муносабат

Бошланиши 1-бетда

Янгиланган КонституциЯ мамлаКатимизнинг 
узоқ муддатли тараққиёт стратегиЯлари, 
юртимиз ва халқимизнинг эртанги фаровон 
ҳаёти учун мустаҳКам ҳуқуқий асос ҳамда 
ишончли Кафолат Яратиши лозим. 

Давлат раҳбари бутун халқимизни ана шу 
буюк мақсадга эришишда ўзаро бирдамликка 
ва ҳамжиҳатликка чақирди. Президентимиз 
уқтирганидек, “Халқимиз сиёсий-ҳуқуқий 
тафаккурининг ёрқин ифодаси бўладиган 
янгиланаётган Конституциямизга таяниб, 
янги Ўзбекистонни албатта биргаликда бар-
по этамиз”.

Президентимиз даставвал ҳозирги таҳлика-
ли замон, ён-атрофимиздаги мураккаб вазият 
она Ватанимиз тақдирига янада улкан масъ-
улият билан ёндашиб, кечиктириб бўлмайдиган 
стратегик қарорлар қабул қилиш ҳамда консти-
туциявий ислоҳотлар ўтказиш заруратини кун 
тартибига қўйгани билан боғлиқ долзарб савол-
ларга батафсил тўхталди. Шавкат Мирзиёев 
таъбири билан айтганда, “Бу саволларнинг 
барчасига жавобни пухта ишланган ҳуқуқий 
нормалар орқали Конституциямизда акс эт-
тириш давр тақозосидир”.

Янгиланган Конституция мамлакатимизнинг 
узоқ муддатли тараққиёт стратегиялари, юрти-
миз ва халқимизнинг эртанги фаровон ҳаёти 
учун мустаҳкам ҳуқуқий асос ҳамда ишончли 
кафолат яратиши лозим. Шу нуқтаи назардан, 
давлатимиз раҳбари Конституцияни янгилаш 
борасида илгари сурган амалий таклифлар-
ни бир неча йирик гуруҳга ажратиб таҳлил ва 
талқин қилишни лозим топдик.

ИНСОН ҚАДРИНИ УЛУҒЛАШНИНГ 
КОНСТИТУЦИЯВИЙ АСОСЛАРИ

Президентимиз инсон, унинг ҳаёти, эркинлиги, 
қадр-қиммати, дахлсиз ҳуқуқлари ва қонуний ман-
фаатлари масаласи билан боғлиқ аниқ таклифла-
рини жамоатчилик эътиборига ҳавола этди. 

Биринчидан, инсон қадрини юксалтириш 
ҳақиқатда давлат ҳокимияти органларининг 
конс титуциявий бурчи ва устувор вазифаси бўл-
моғи шарт. Чунки “Инсон — давлат ва жамият 
учун мақсадга эришиш воситаси эмас, аксин-
ча, ана шу мақсаднинг бош мазмуни ва ман-
баи ҳамда энг олий қадрият бўлиши лозим”.

Иккинчидан, Конституциямизга “Ўзбекис-
тонда ўлим жазоси тақиқланади”, деган яна 
бир муҳим нормани киритиш таклиф қилинди. 
Нега деганда, “яшаш ҳуқуқи — ҳар бир ин-
соннинг табиий ҳуқуқи бўлиб, унга бу ҳуқуқ-
ни давлат эмас, Яратганнинг ўзи ато этган”.

Учинчидан, кўплаб давлатларнинг Консти-
туция ва қонунларида ҳамда инсон ҳуқуқларига 
оид халқаро ҳужжатларда акс этган “Миран-
да қоидаси”га кўра, шахсни ушлаш чоғида 
унинг ҳуқуқлари ва нима сабабдан ушлангани 
содда тилда тушунтирилиши шарт. “Ана шу 
қоидани Конституциямизда муҳрлаб қўйиш-
нинг вақт-соати келди, деб ўйлайман”, дея 
таъкид лади Президентимиз.

Тўртинчидан, “Хабеас корпус” институти-
ни ривожлантириш зарур. Яъни шахс суд қа-
рорига қадар кўпи билан қирқ саккиз соатдан 
ортиқ ушлаб турилиши мумкин эмас. Давлати-
миз раҳбари ифодаси билан айтганда, “Агар 
суд томонидан шахсни ҳибсга олиш ёки 
унга нисбатан бошқача турдаги озодликни 
чеклаш ҳақида қарор белгиланган муддат-
да қабул қилинмаса, бундай шахсни дарҳол 
озод қилиш кераклиги ҳақидаги нормани 
ҳам Конституцияда акс эттиришимиз зарур”.

Бешинчидан, Конституциямизда “Шахс-
нинг судланганлиги ва ундан келиб чиқади-
ган ҳуқуқий оқибатлар унинг қариндошлари 
ҳуқуқларини чеклашга асос бўлиши мумкин 
эмас”, деб қатъий ёзиб қўйилиши керак.

Асосий қонунимизда “Озодликдан маҳрум 
этилган барча шахсларга нисбатан инсоний 
муносабат ва уларнинг қадр-қиммати таъ-
минланиши шарт”, деган норма ҳам ўз аксини 
топиши даркор.

Олтинчидан, янгиланган Конституцияда 
“маъмурий, фуқаролик, иқтисодий, жиноий 
жавобгарлик ва бошқа йўналишдаги ишларни 
кўриб чиқишда инсонга нисбатан қўлланила-
диган ҳуқуқий таъсир чоралари — қонуний 
мақсадга эришиш учун етарли бўлиши ҳамда 
шахсга имкон қадар енгиллик яратиши керак”, 
деган норма ўз аксини топиши мақсадга мувофиқ.

Еттинчидан, Асосий қонунимизда Ўзбе-
кистоннинг ҳар бир фуқароси мамлакат бўй-
лаб эркин ҳаракатланиш, турар ёки яшаш 
жойини эркин танлаш ҳуқуқига эга бўлиши, 
шунингдек, барча фуқароларга мамлакатдан 
тўсиқларсиз чиқиш ва қайтиш ҳуқуқи кафолат-
ланиши лозим.

Ҳар бир фуқаронинг шахсий ҳаёт дахлсиз-
лиги ва унинг кафолатлари айнан Конституция 
даражасида мустаҳкамланиши керак.

Мазкур таклифлардан кўзланган асосий 
мақсад “Инсон қадри учун” ғоясини ҳамда 
ҳозирги ислоҳотларимизнинг бош тамойили 
бўлган “Инсон — жамият — давлат” деган ён-
дашувни Конституциямизнинг мазмунига чуқур 
сингдириб, амалий ҳаётимизда бош қадриятга 
айлантиришдир. Президентимиз айтганидек, 
“инсоннинг қадр-қиммати, шаъни ва ғурури 
бундан буён барча соҳаларда биринчи ўрин-
да туриши керак”.

ЎЗБЕКИСТОН — ИЖТИМОИЙ 
ДАВЛАТ САРИ

Президентимиз Асосий қонунда “Ўз-
бекистон — ижтимоий давлат” ғояси-
ни мустаҳкамлашга қаратилган бир туркум 
таклифларни билдирди. Давлатимиз раҳбари 
таъкидлаганидек, “инсон қадри” тушунчаси 
“ижтимоий давлат” тушунчаси билан чам-
барчас боғлиқ”.

“Ижтимоий давлат” тушунчасига Президен-
тимиз бундай таъриф берди: “Ижтимоий дав-
лат — ижтимоий тафовутларни камайтириш, 
муҳтожларга ёрдам бериш бўйича самарали 
сиёсат юритадиган давлат моделидир”.

“Ижтимоий давлатда инсон қадри деган-
да, аввало, фуқароларни яшаш учун зарур 
уй-жой билан таъминлашни тушунамиз”. Шу 
нуқтаи назардан,  Конституциямизда:

 фуқароларимизнинг уй-жойга бўлган 
ҳуқуқларини ҳимоя қилиш, унинг дахлсизлигини 
кафолатлаш, аҳолининг барча қатламлари, ай-
ниқса, муҳтож тоифаларни уй-жой билан таъ-
минлаш бўйича давлатнинг мажбуриятларини 
мустаҳкамлаш;

 суднинг қарорисиз ҳеч ким уй-жойи-
дан маҳрум қилинмаслиги йўлида фуқаролар 
уй-жойга бўлган ҳуқуқларининг конституциявий 
кафолатини белгилаб қўйиш;

 уй-жойга ёки шахснинг бошқа мол-мул-
кига унинг рухсатисиз кириш, уларни кўздан 
кечириш ва тинтув ўтказишга фақат қонунда 
белгиланган ҳолат ва тартибда йўл қўйилишини 
қатъий белгилаш лозим. 

Бинобарин, “Бизнинг халқимиз учун уй-
жой — бу Ватан ичра кичик ватандир”.

Давлатимиз раҳбари таъкидлаганидек, “Та-
раққиётнинг кўп асрлик тажрибаси шуни кўр-
сатадики, хусусий мулксиз, унинг ишонч ли 
кафолатисиз кучли ижтимоий давлатни қу-
риб бўлмайди”. Шу боис, Конституциямизда:

 хусусий мулк ҳимоясини таъминлаш учун 
зарур бўлган конституциявий кафолатларни 
кучайтириш; давлат тасарруфидан чиқариш ва 
хусусийлаштириш натижаларини қайта кўриб 
чиқмаслик ҳамда бекор қилмаслик масаласини 
конституциявий қоида сифатида белгилаш;

 мамлакатимизда товарлар, хизматлар, 
ишчи кучи ва молиявий маблағлар эркин ҳара-
катланишини, давлат ички ва халқаро савдо ри-
вожланиши учун барча шароитлар яратишини 
мустаҳкамлаш;

 тадбиркорлар қонунчиликда тақиқланма-
ган ҳар қандай фаолиятни амалга оширишга, ўз 
фаолияти йўналишларини мустақил равишда 
танлашга, тадбиркорликдан чекланмаган миқ-
дорда даромад олишга ҳақли эканини кўзда 
тутиш;

 давлат хусусий тадбиркорликни ривож-
лантириш учун қулай ишбилармонлик ва инвес-
тициявий муҳит ҳамда шароитларни таъминла-
ши, эркин ва ҳалол рақобатнинг ҳимоя қилини-
ши, иқтисодий фаолиятда монополлаштиришга 
йўл қўйилмаслигини кафолатлаш;

 ер хусусий мулк бўлиши мумкинлигини 
аниқ белгилаш; қишлоқ хўжалиги ерлари ва 
ўрмон фонди давлат тасарруфида бўлиб, тад-
биркорлик субъектларига ижара шартномаси 
асосида берилади, деган мазмундаги нормани 
акс эттириш таклиф этилмоқда.

Президентимиз “Ҳар қандай инсон учун 
муҳим ва муқаддас қадрият — бу унинг 

 оиласидир”, деб айтди. Оила институтининг 
конституциявий асосларини ривожлантириш мақ-
садида Конституциямизда “оила аёл ва эркак-
нинг ихтиёрий розилиги ва тенг ҳуқуқлилиги 
асосида шаклланиши”, жамиятнинг табиий ва 
таянч бўғини, жамият ва давлатнинг алоҳида ҳи-
моясида эканини мустаҳкамлаш керак;

 ҳомиладорлиги ёки ёш боласи борли-
ги сабабли аёлларни ишга қабул қилишни рад 
этиш, ишдан бўшатиш ва уларнинг иш ҳақини 
камайтириш тақиқланишини қатъий белгилаб 
қўйиш лозим;

 халқаро мажбуриятларимизга кўра, бола-
лар меҳнатига йўл қўймаслик бўйича нормани 
акс эттириш шарт;

 боланинг манфаатлари, унинг жисмо-
ний, ақлий ва маданий жиҳатдан тўлақонли 
ривожланиши учун барча шароитларни яратиш 
устувор йўналишлардан бири сифатида ўз ак-
сини топишига эришиш керак;

 давлат иқтидорли ёшларни, уларнинг 
моддий аҳволидан қатъи назар, доимо қўл-
лаб-қувватлашини мустақил қоида сифатида 
белгилаш мақсадга мувофиқ;

 “Давлат жисмоний тарбия ва спортни 
ривожлантириш, ёшларни соғлом турмуш 
тарзи тамойиллари асосида маънавий ва 
ахлоқий етук инсонлар этиб тарбиялаш учун 
зарур шароитларни яратади”, деган қоидани 
ёзиб қўйиш вақти келди;

 ёш авлод тақдири учун масъулиятни яна-
да ошириш учун: “Ота-оналар ўз фарзандла-
ри вояга етгунига қадар уларнинг тарбияси, 
таълим олиши, соғлиғи, тўлақонли ва барка-
мол ривожланиши тўғрисида ғамхўрлик қи-
лиш ҳуқуқига эга ва бунга мажбурдир”, деган 
қоидани киритиш лозим.

Давлат раҳбари “Ногиронлиги бўлган ин-
сонлар — жамиятнинг тўлақонли аъзолари, 
деган тамойил негизида уларнинг конститу-
циявий ҳуқуқ ва кафолатларини белгилаб 
қўйиш инсоний бурчимиздир”, деди. Шу маъ-
нода:

 ногиронлиги бўлган инсонлар — жамият-
нинг тўлақонли аъзолари, деган тамойил неги-
зида уларнинг конституциявий ҳуқуқ ва кафо-
латларини белгилаш;

 инсоннинг меҳнатга ва муносиб ҳаёт ша-
роитларига, ишсизликдан ҳимояланишга бўл-
ган ҳуқуқларининг ишончли ҳимоясини таъмин-
лаш, камбағалликни қисқартиришга оид консти-
туциявий нормаларни акс эттириш;

 ҳар бир шахснинг қулай меҳнат шарои-
тида ишлаш, меҳнати учун муносиб ҳақ олиш 
ҳуқуқини мустаҳкамлаш, меҳнатга ҳақ тўлаш-
нинг энг кам миқдори инсоннинг ўзи ва оиласи 
ҳаёт кечириши учун етарли миқдорда бўлишини 
белгилаш;

 давлат чет элда яшаётган ва ишлаётган 
фуқароларимиз ҳамда ватандошлар билан 
мунтазам алоқаларни сақлаб қолиш ва ривож-
лантириш ҳақида ғамхўрлик қилади, деган қои-
дани киритиш зарур.

Президентимиз алоҳида таъкидлаганидек, 
“Инсон саломатлиги миллат ҳаётининг да-
вомийлигини таъминлаш, унинг генофонди-
ни сақлаш, барқарор миллий стратегиямиз-
нинг муҳим таркибий қисмидир”. Бинобарин, 
Конс титуциямизда белгиланган “Ҳар бир ин-
сон малакали тиббий хизматдан фойдала-
ниш ҳуқуқига эга”, деган умумий нормани кен-
гайтириб, тўғридан-тўғри қўлланадиган норма-
лар билан бойитишни таклиф этди.

Президентимизнинг қуйидаги аниқ таклифла-
ри ҳам диққатга сазовор:

 табиатдаги глобал иқлим ўзгаришлари, 
Орол денгизининг қуриши билан боғлиқ вази-
ятнинг тобора кескин тус олаётганини назарда 
тутган ҳолда, экологик хавфсизлик йўналиши-
га доир экологик-ҳуқуқий нормаларни ифода 
эттириш;

 боғча, мактаб, олий таълим ва илм-фан 
соҳаларини устувор тараққий эттиришни конс-
титуциявий даражада мустаҳкамлаш;

 давлат мактабгача таълим, мактаб ва 
олий таълим тизимини, турли мулк шаклида-
ги, жумладан, хусусий таълим муассасаларини 
ривожлантириш учун зарур шароитлар яратиб 
бериши билан боғлиқ нормаларни киритиш;

 устозга бўлган юксак эҳтиром Конститу-
циямизда ўз ифодасини топишини таъминлаш;

 педагог ходимларнинг касбий фаолияти-
га аралашиш, уларнинг хизмат мажбуриятлари-
ни бажаришига тўсқинлик қилишга йўл қўйил-
маcлигини Конституция даражасида белгилаб 
қўйиш айни муддаодир.

Шундай қилиб, Президентимиз Шавкат  
Мирзиёев қайд этганидек, “давлатнинг эркак-
лар ва аёллар, оилалар ва болалар, ёшлар 
ва нуронийлар, ногиронлиги бор шахслар, 
мамлакатда ёки унинг ташқарисида бўли-
шидан қатъи назар, барча инсонлар ҳақида 
қайғуриши Конституцияда мустаҳкамлани-
ши зарур”.

Бир гуруҳ таклифлар эркин ва адолат-
ли фуқаролик жамияти ривожланиши билан 
боғлиқ масалаларни ўзида қамрайди. Бунда 
халқимиз учун жамият, аввало, маҳалладан 
бошланади, деган ибратли ақидага катта эъ-
тибор қаратилмоқда. Мамлакатимизда фуқа-
ролар йиғинларининг жамиятдаги мавқеи ва 
таъсирини кучайтиришга кўмаклашиш мақса-
дида Маҳалла ва нуронийларни қўллаб-қув-
ватлаш вазирлиги ташкил этилган. Лекин 
давлатимиз раҳбари айтганидек, “гоҳида 
бу — маҳаллаларни бошқарадиган идора, 
деган нотўғри гап-сўзларни ҳам эшитиб 
қоляп миз”.

Шунинг учун Конституциямизда:
биринчидан, маҳалланинг мақомини ҳамда 

давлат органларининг бу борадаги вазифала-
рини аниқ белгилаб қўйиш;

иккинчидан, маҳаллаларнинг давлат ҳоки-
мияти органлари тизимига кирмаслиги, жойлар-
даги маҳаллий аҳамиятга молик масалаларни 
мустақил ҳал этиш бўйича ваколатлари алоҳи-
да белгиланиши таклиф этилди.

ЎЗБЕКИСТОН — ҲУҚУҚИЙ ДАВЛАТ

Президентимиз таърифига кўра, “Ҳуқуқий 
давлат инсониятнинг минг йиллар мобайни-
даги машаққатли меҳнати эвазига шакллан-
ган тараққиёт ғояси ва буюк кашфиётидир”. 
Шу маънода, Конституцияга киритиш тавсия 
этилган бир гуруҳ таклифлар туркуми Ўзбекис-
тонда инсонпарвар, демократик ҳуқуқий давлат 
қуриш масаласига тегишлидир.

 “Ўзбекистон — ҳуқуқий давлат” деган 
ғояни Конституциямизда аниқ мустаҳкамлаб 
қўйиш лозим;

 Конституцияга давлат органлари фаолия-
тида очиқлик, шаффофлик ва ҳисобдорликни, 
мазкур органларнинг ихчам ва тежамкор бўли-
шини таъминлаш юзасидан қоидалар киритиш 
даркор;

 Асосий қонунимизда халқ ҳокимиятчили-
гини, ҳокимиятларни бир-бирини тийиб туриш 
ва мувозанатда сақлаш механизмларини таъ-
минлашни янада кучайтириш талаб этилади;

 Асосий қонунда ҳукуматни шаклланти-
риш ва унинг самарали фаолият юритишини 
таъминлашда Олий Мажлиснинг ваколатлари-
ни кенгайтириш бўйича тегишли қоидалар бел-
гиланиши зарур;

 Коррупцияга қарши курашиш агентлиги 
раҳбарини тайинлаш бўйича фармон Сенат то-
монидан тасдиқланиши тартибини жорий этиш 
таклиф этилмоқда;

 ҳукумат томонидан тайёрланган Корруп-
цияга қарши кураш бўйича йиллик миллий маъ-
рузани муҳокама қилиш масаласини парламен-
тимиз ваколатига киритиш лозим;

 Олий Мажлиснинг парламент назоратини 
амалга ошириш бўйича ваколатларининг конс-
титуциявий асосларини кучайтириш бўйича 
ишларни давом эттириш керак;

 Президентнинг айрим ваколатларини 
Олий Мажлисга, мисол учун, Ҳисоб палатаси 
раисини лавозимга тайинлаш ва озод қилиш ва-
колатини Сенатга ўтказиш мақсадга мувофиқ;

 ҳокимлар бир вақтнинг ўзида Халқ де-
путатлари кенгашларига ҳам бошчилик қили-
ши ҳақидаги қоидани Конституциядан чиқариб 
ташлаш керак;

 фуқароларнинг давлат ишларини бошқа-
ришдаги иштирокини кенгайтириш мақсадида 
Конституциямизга қонунчилик таклифларини 
киритиш институтини жорий этиш таклиф қи-
линмоқда;

 ижро ҳокимияти органларининг конститу-
циявий жавобгарлик соҳаларини, ваколатлари-
ни кенгайтириш билан бирга уларнинг амалга 
оширилиши устидан жамоатчилик ва парла-
мент назоратини кучайтириш ҳам талаб этила-
ди;

 ҳукумат ваколатларини кенгайтириш, ху-
сусан, Конституцияда Вазирлар Маҳкамаси ва 
ҳокимликларнинг экология, ёшлар  сиёсатини 

амалга ошириш, оилани қўллаб-қувватлаш, 
мустаҳкамлаш ва ҳимоя қилиш, ногиронли-
ги бўлган шахсларни ижтимоий ҳимоя қилиш, 
қулай жамоат транспортини ривожлантириш, 
аҳолининг дам олиши учун зарур шароитлар 
яратиш, фуқаролик жамияти институтларини 
қўллаб-қувватлаш бўйича масъулиятини белги-
лаш лозим;

 Конституциявий суд фаолиятини янада 
такомиллаштириш  зарур. Зеро, “Мазкур суд 
бошқа судлардан фарқли ўлароқ, фақат 
Конституцияга бўйсунади ҳамда Асосий 
қонуннинг устунлиги принципини таъмин-
лайди”;

 Конституциямизда фуқаролар ва юри-
дик шахсларнинг муайян ишда суд томонидан 
уларга нисбатан қўлланилган қонуннинг Конс-
титуцияга мослигини текшириш ҳақидаги ши-
коятларини кўриб чиқишни Конституциявий суд 
ваколатида акс эттириш мақсадга мувофиқ;

 Асосий қонунимизга Ўзбекистон барча 
давлатлар, энг аввало, ўзининг яқин қўшнилари 
билан тинчликпарвар ва дўстона сиёсат юри-
тиши, унинг ташқи сиёсати инсон ҳуқуқлари ва 
эркинликларини ҳурмат қилиш, давлатларнинг 
ҳудудий яхлитлиги принцип ва нормаларига 
асосланиши ҳақидаги моддани қўшиш лозим.

Президентимиз ана шу ғоят аниқ ва муҳим 
таклифларни илгари сурар экан, улардан ҳар 
бирининг мазмун-моҳияти ва мақсад-вазифа-
ларини содда ҳамда тушунарли тилда изоҳлаб 
берди. Айни чоғда, “халқимиздан комиссия-
га келиб тушган барча муҳим ва долзарб 
таклифларни бугун сизлар билан батафсил 
муҳокама қилиш имкониятига эга эмасмиз. 
Мен уларнинг айримларига тўхталиб ўтдим, 
холос”, дея таъкидлади давлатимиз раҳбари.

КОНСТИТУЦИЯВИЙ КОМИССИЯ 
ФАОЛИЯТИНИНГ БОСҚИЧЛАРИ

Президентимиз Ўзбекистон Республикаси 
Конституциясига ўзгартириш киритиш ва таш-
килий чора-тадбирларни амалга ошириш юза-
сидан Конституциявий комиссия фаолияти-
нинг учта босқичини аниқ белгилаб берганини 
алоҳида қайд этиш мақсадга мувофиқдир.

Биринчи босқич — Конституцияни ўзгарти-
риш бўйича таклифларни қабул қилиш, жам-
лаш ва таҳлил қилишни ташкиллаштириш. 

Конституциявий комиссия таклифлари асо-
сида ишлаб чиқилган лойиҳа парламентнинг 
Қонунчилик палатасига тақдим этилади. Шу му-
носабат билан Конституциявий комиссия фао-
лиятининг биринчи босқичи якунига етди.

Иккинчи босқич — парламент томонидан 
ишлаб чиқилган янгиланган Конституция 
лойиҳасини умумхалқ муҳокамасида кўриб 
чиқиш.

Бундай демократик ёндашув “Конституция-
нинг ягона манбаи ва муаллифи — халқдир”, 
деган тамойилга тўла мос келади.

Учинчи босқич — умумхалқ муҳокамаси 
натижасида маромига етказилган Конститу-
цияга ўзгартиришлар киритиш тўғрисида-
ги қонун лойиҳасини референдум ўтказиш 
йўли билан қабул қилиш.

Давлатимиз раҳбари бу ҳақда тўхталар 
экан, жумладан, бундай деди: “Конституция-
вий ислоҳотни фуқароларимиз фикри ва 
қўллаб-қувватлаши асосида референдум 
орқали амалга оширсак, бу том маънода 
халқимиз хоҳиш-иродасининг ифодаси — 
ҳақиқий халқ Конституцияси бўлади, деб 
ўйлайман”.

Хулоса қилиб айтганда, биз, Ўзбекистон 
халқи Конституцияга киритиш таклиф этила-
ётган янги норма ва қоидаларни онгу тафакку-
римиз, қалбимиздан ўтказиб, уларга холис ва 
ҳаққоний муносабатимизни билдиришимиз ло-
зим. Президентимиз ишонч билан таъкидлага-
нидек, “Барчамиз Асосий қонунимизда ўзи-
мизни, оиламизни, маҳалламизнинг орзу- 
умидларини кўришга интилаётганимиз — бу 
табиий ва мутлақо тўғри”.

акмал саидоВ,
конституциявий комиссия раиси

КОНСТИТУЦИЯНИНГ 
ЯГОНА МАНБАИ ВА 

кун МаВзуси

Ахборот тарқатишнинг мазкур креатив 
усули кун сайин замонавийлашиб, янги 
технологиялар асосида такомиллашиб 
боряпти. Шу билан бирга, унинг мав-
жуд қонунчилик билан тартибга солиб 
бўлмайдиган йўллари ҳам ортмоқда. 
Жумладан, сўнгги вақтларда телеэкран 
ва интернет тармоқларида тарқаётган 
дори-дармон, тез тайёр бўладиган хил-
ма-хил угра (лапша)лар тўғрисидаги 
рекламалар кўпчиликни бездиргани бор 
гап. Уларнинг қисқа вақт оралиғида, ти-
нимсиз айланиши эса одамларда “рек-
лама беришнинг меъёри борми” , деган 
эътирозли саволларига сабаб бўлмоқда.

Шу каби ҳолатларни тартибга солиш 
мақсадида Президентимиз жорий йил 
7 июнь куни янги таҳрирдаги “Реклама 
тўғрисида”ги қонунни имзолади.

— “Реклама тўғрисида”ги амалда-
ги 30 моддадан иборат қонун 1998 йил  
25 декабрда қабул қилинган бўлиб, бу-
гунга қадар унга 15 маротаба ўзгартириш 
ва қўшимчалар киритилган, — дейди Ис-
теъмолчилар ҳуқуқларини ҳимоя қилиш 
агентлиги директори Элмурод Ҳаитме-
тов. — Аммо унда умумий тусга эга бўл-
ган ва ишламайдиган нормалар мавжуд 
эдики, улар реклама фаолияти билан 
боғлиқ муносабатларни тўлиқ қамраб ол-
маган. Шу боис, янги таҳрирдаги “Рекла-
ма тўғрисида”ги қонунга зарурат пайдо 
бўлди. Мазкур қонун 8 боб, 53 моддадан 
иборат. Жараёнда қонун лойиҳаси 11 та 
вазирлик ва идора билан келишилиб, 
жамоатчилик муҳокамасидан ўтказилди. 
Уни ишлаб чиқишда 30 га яқин хорижий 
давлат қонунлари, халқаро ҳужжатлар ва 
бошқа илмий нашрлар таҳлил қилинди. 
Натижада қонунга амалдаги қонуности 
ҳужжатлар нормалари ҳам киритилиб, 
реклама фаолиятини тартибга солувчи 
яхлит ҳужжат сифатида акс эттирилди. 

Шу вақтгача амалда бўлган қонунда 
реклама фаолиятига қўйиладиган талаб-
ларнинг етарли эмаслиги, давлат ва нодав-
лат ташкилотларнинг реклама соҳасидаги 
ваколатлари аниқ белгиланмагани ҳам 
кўплаб ҳуқуқбузарликлар содир этилишига 
сабаб бўлаётган эди. Хусусан, Истеъмол-
чилар ҳуқуқларини ҳимоя қилиш агентлиги 
томонидан 2021 йил давомида ўтказилган 
27 мингга яқин ўрганишдан қарийб 15,5 
минг ҳолатда турли камчилик лар аниқлан-
ган. Тадбиркорлик ва истеъмолчилик ма-
даниятини такомиллаштириш, реклама 
соҳасида ноҳалол рақобат ва нотўғри рек-
ламанинг олдини олиш мақсадида мазкур 
камчиликларни тезкор бартараф этиш 
 чоралари кўрилган.

Мисол учун, мамлакатимизда реклама 
қилиниши қонун билан тақиқланган ёки 
чекланган маҳсулотлар мавжуд. Тамаки, 
электрон сигарет, энергетик ичимликлар, 
алкоголь, пиво, қимор ва таваккалчилик-
ка асосланган бошқа ўйинлар рекламаси 
шулар жумласидан. Аммо қатъий белги-
ланган қонун талабларига қарамай, маз-
кур чекловларни бузаётган тадбиркорлар 
ҳам йўқ эмас. Инсонлар саломатлигига, 
қолаверса, қонун талабларига беписанд 
қараётган бундай кимсаларга ўз вақтида 
тегишли чоралар кўрилмоқда.

Хусусан, савдо ва умумий овқатланиш 
объектлари ташқи ва ички қисмида рек-
лама қилиниши тақиқланган маҳсулот-
ларга, яъни тамаки, алкоголь, электрон 
сигарет, пиво ва бошқа реклама ахборот-
ларини жойлаштириш ҳолатлари бўйича 
1 минг 71 та ҳолатда аниқланган камчи-
ликлар бартараф қилинди. 

Агентлик томонидан дори-дармон, 
биологик фаол қўшимчалар ва бошқа да-
волаш препаратлари, рағбатлантирувчи 
тадбирлар, нодавлат таълим ва хорижда 
ўқиш, даволаш, тиббий хизмат ва диаг-
ностика хизматларини кўрсатиш билан 
боғлиқ, шунингдек, барча йўналишлар-
даги рекламалар бўйича ҳам доимий 
равишда ўрганишлар олиб борилмоқда. 

Дарсликларга реклама 
жойлаштириш 
тақиқланади

Янги таҳрирдаги “Реклама тўғрисида”-
ги қонунда қонун нормаларини қўллашда 
ноаниқликларга олиб келган айрим ту-
шунчаларга аниқлик киритилиб,  “рекла-
ма объекти”, “интеграциялаштирилган 
реклама”, “ички реклама”, “номувофиқ 
реклама”, “ахлоқсиз реклама”, “яширин 
реклама”, “ҳомийлик” каби янги тушунча-
лар билан тўлдирилди.

Энг муҳим янгиликлардан бири шуки, 
энди Ўзбекистон ҳудудида реклама дав-
лат тилида тарқатилади ва реклама 

мазмуни таржимаси қўшимча равишда 
бошқа тилларда такрорланиши мумкин. 

— Амалда Ўзбекистон ҳудудида рек-
лама давлат тилида ёки реклама берув-
чининг хоҳишига кўра, бошқа тилларда 
тарқатилган, — дейди Элмурод Ҳаит-
метов. — Бу бошқа тилларда берила-
диган рекламаларда хориж сўзларини 
тушуниб-тушунмасдан нотўғри қўллаш, 
ёзма эълонларни грамматик хатолар 
билан бериш кўпчилик тушунмайдиган 
ажнабий тилдаги рекламалар кўпайиб 
кетишига олиб келди. Бундай сўзлар-
нинг ўзбек тилидаги изоҳи берилмагани 
боис, айримлар реклама мазмунидан гап 
нима ҳақида кетаётганини англолмаёт-
ган ҳолатлар ҳам кузатилмоқда. Охирги 
йилларда одамларнинг айни шу масала-
даги эътирозлари ошган. Шу боис, янги 
таҳрирдаги қонунда юртимизда рекла-
мани давлат тилида тарқатиш, бошқа 
тиллардаги таржимасини унга қўшимча 
қилиш мумкинлиги белгиланди.

Қонунчилик ва ҳуқуқни қўллаш ама-
лиёти ҳамда хорижий тажрибадан келиб 
чиққан ҳолда рекламага қўйилган талаб-
лар янада кучайтирилади. Жумладан, 
дарсликлар ва дафтарларга реклама 
жойлаштириш, реклама нархларини 
хорижий валютада кўрсатиш, ахлоқ ва 
маънавиятнинг умум қабул қилинган 
меъёрларига зид келувчи шакл, ибора 
ва образлардан фойдаланиш, товар-
нинг асосий хусусиятлари тўғрисидаги 
маълумотларни истеъмолчидан яшириш 
тақиқланмоқда. 

Бугунги кунда дунё реклама бозори-
да энг катта истеъмолчи болалар ҳисоб-
ланади. Ҳатто уларга мўлжалланган 
телеканал ва кўрсатувларда реклама бе-
риш анчайин қиммат. Ахир, энди ривож-
ланаётган бола онгига таъсир ўтказиш, 
уни ишонтириш осон-да. Шу боис, янги 
таҳрирдаги қонун вояга етмаганларни 
рек ламадан, хусусан, унинг салбий таъси-
ридан ҳимоя қилувчи ва рекламада вояга 
етмаганлар иштирокини чекловчи янги 
нормалар билан тўлдирилди. Жумладан, 
вояга етмаганларни хавфли вазиятларда 
кўрсатиш, ота-оналар ва тарбиячилар-
ни обрўсизлантириш, вояга етмаганлар-
нинг уларга бўлган ишончига путур етка-
зиш, улар олиши ёки истеъмол қилиши 
тақиқланган товарларни телеканалларда, 
вояга етмаганлар учун мўлжалланган те-
лекўрсатувлар ва радиоэшиттиришларда 
реклама қилиш тақиқланди.

Қонунда, шунингдек, дори рекламаси-
га ҳам қатъий талаблар ўз аксини топган. 
Энди таниқли шахслар, тиббиёт ходим-
лари ёки ташқи кўриниши шифокорларга 
ўхшаш кишилар иштирокидан фойдала-
нишга йўл қўйилмайди. 

Ҳозирги вақтда реклама тарқатиш 
воситалари кўп. Шулардан энг самара-
лиси телевидение, дейиш мумкин. Бои-
си, интернетда реклама чиқиб қолса, уни 
ўтказиб юбориш қийин эмас. Телевиде-
ниеда эса бунинг имкони йўқ. Яна айни 
кутилган кўрсатув, концерт ёки фильмни 
томоша қилаётган бўлсанг, бошқа канал-
га олгинг ҳам келмайди.

Телеэкранларда реклама кўпайиб 
кетгани охирги вақтларда одамларнинг 
кўплаб эътирозларига сабаб бўляпти. 
Янги қонунда шу жиҳатларга ҳам эъти-
бор қаратилган. Хусусан, телеканаллар-
да тарқатилаётган рекламанинг умумий 
давомийлиги кўрсатув вақтининг бир 
соати давомида йигирма фоиздан, би-
роқ бир суткада кўрсатув вақтининг ўн 
беш фоизидан ошиши мумкин эмас. 
Давомийлиги ўн дақиқадан кам бўлган 
телекўрсатувларни реклама билан узиб 
қўйиш ва реклама билан бирга намойиш 
этишга эса йўл қўйилмайди.

Ана шундай чора-тадбирларни қўл-
лаш орқали реклама бериш тизимини 
тартибга солиш кўзда тутилган. Зеро, 
рек лама фақат даромад олиш эмас, бал-
ки одамларга товар ва хизматлар ҳақида 
ахборот беришнинг тўғри ҳамда ишонч-
ли манбаига айланиши лозим.

РЕКЛАМАЛАР 
ИСТЕЪМОЛЧИ 

ТАЛАБИГА МОСМИ?

Реклама ва маркетинг дунёда энг ривожланиб бораётган ва 
сердаромад йўналишлардан биридир. Бугун қаерга қараманг, 
катта-кичик реклама, эълонларга кўзингиз тушади. Айниқса, 
ижтимоий тармоқлар ривожланиши реклама бозори учун 
йирик тижорий майдонни очиб берди. 

ирода анВарЖон қизи,
“Янги ўзбекистон” мухбири

энди Ўзбекистон 
ҳудудида реклама 
давлат тилида 
тарқатилади ва 
реклама мазмуни 
таржимаси 
қўшимча равишда 
бошқа тилларда 
такрорланиши мумкин. 

Натижада сўнгги йилларда бюрокра-
тия ва коррупциянинг турли кўриниш-
ларига қарши курашишда ижобий ўзга-
ришлар юз берди. Жумладан, давлат 
органлари ва ташкилотлари фаолияти 
очиқлиги ва шаффофлигини таъминлов-
чи янги тартиблар белгиланди, жамоат-
чилик назоратини амалга ошириш учун 
зарур шароитлар яратилди. Ўтган қисқа 
вақт давомида жисмоний ва юридик 
шахслар мурожаатларини кўриб чиқиш 
тизими тубдан такомиллаштирилиб, 
Президентнинг Халқ ва Виртуал қабул-
хоналари, “Ишонч телефон”лари ишга 
туширилгани фикримиз далилидир. Шу 
тариқа давлатимиз раҳбари фуқаролар 
билан очиқ мулоқот қилишга тайёр эка-
нини намойиш этди. 

Президентимизнинг жорий йил 14 
июндаги “Давлат органлари ва ташкилот-
лари фаолиятининг очиқлик даражасини 
ошириш ва баҳолаш тизимини жорий 
этиш чора-тадбирлари тўғрисида”ги фар-
мони Ўзбекистонда очиқлик сиёсатини 
янада такомиллаштиришда нав батдаги 
муҳим қадам бўлди. Мазкур ҳужжатни 
ишлаб чиқиш жараёнида Коррупцияга 
қарши курашиш агентлиги томонидан 
давлат органлари фаолияти очиқлигини 
таъминлаш бўйича энг илғор, жумладан, 
АҚШ, Канада, Буюк Британия, Австралия, 
Германия, Франция, Россия, Сингапур, 
Қозоғистон, Грузия, Беларусь, Черного-
рия, Нигерия, Доминикан Республикаси, 
Малайзия ва бошқа хорижий мамлакат-
лар тажрибаси ўрганилди. Шунингдек, 
соҳага оид халқаро ҳуқуқий ҳужжатлар, 
стандартлар, рейтинг ва индекслардаги 
омиллардан ҳам фойдаланилди. 

Ушбу фармон давлат ҳокимияти ва 
бошқаруви органлари фаолияти очиқ-
лиги, шаффофлиги ва ҳисобдорлигини 
таъминлаш, жамоатчилик назоратини 
кучайтириш, оммавий ахборот восита-
лари самарали фаолият юритиши учун 
шарт-шароит яратиш, бюрократик тў-
сиқларни янада қисқартириш ва корруп-
ция иллатларига барҳам беришга қара-
тилган. 

Айтиш жоизки, сўнгги йилларда мам-
лакатимизда бу йўналишда изчиллик 
билан амалга оширилаётган ислоҳотлар 
натижасида “Инсон қадри учун”, деган 
эзгу тамойил барча саъй-ҳаракатлари-
миз асосини ташкил этмоқда. Вазирлик 
ва давлат идораларида мурожаатлар 
билан ишлаш масаласига устувор аҳа-
мият қаратиляпти. Бу борада “ишонч 
телефон”лари ҳамда виртуал қабулхо-
налар ёки сайёр қабуллар кўринишида 
самарали тизим шаклланди. Қолавер-
са, рақамли ва онлайн технологиялар 
кенг қўлланилиши давлат органларининг 
жамият олдидаги ҳисобдорлигини яна-
да оширди. Хусусан, очиқ маълумотлар 
портали (data.gov.uz), юридик шахслар 
ва тадбиркорлик субъектларининг ҳи-
собга қўйилган маълумотлари базаси 
(my.gov.uz) ҳамда бошқа платформалар 
бюрократияни қисқартириб, коррупцияга 
қарши курашиш ва унинг олдини олишда 
муҳим аҳамият касб этмоқда. 

Соҳага оид қабул қилинган концеп-
туал аҳамиятга эга норматив-ҳуқуқий 
ҳужжатлар, коррупциянинг олдини олиш-
га қаратилган бошқа маъмурий ислоҳот-
лар ҳам давлат ҳокимияти ва бошқаруви 
органлари фаолияти очиқлигини таъ-
минлашда ўз самарасини бермоқда. Ма-
салан, бюджет маблағлари талон-тарож 
қилинишининг олдини олиш мақсадида 
давлат органлари ва ташкилотлари то-
монидан амалга оширилаётган харидлар 
тўғрисида барча маълумотлар d.xarid.uz 
порталига жойлаштирилиб, самарали 
жамоатчилик назорати механизми яра-
тилди. Янги ишга туширилган “Очиқ бюд-
жет” портали эса бюджет маблағлари та-
сарруф этилишида аҳолининг бевосита 
иштирок этиши имконини берди.

Президентимизнинг 2021 йил 22 сен-
тябрдаги қарорига мувофиқ, бюджет 
маблағлари, шу жумладан, маҳаллий 
бюджет маблағларидан ортиб бажарил-
ган қисмини маҳаллий аҳоли, кенг жа-
моатчилик назорати остида сарфлаш-
нинг самарали тизими жорий этилди ва 
“Ташаббусли бюджет” лойиҳаси ишга 
туширилди. Маълумот ўрнида: “Ташаб-
бусли бюджет” лойиҳасининг 2022 йил 
биринчи мавсумида фуқаролардан жами 
70 мингга яқин ташаббус келиб тушиб, 
уларнинг 2215 таси ғолиб бўлди. Ушбу 

фарМонга шарҲ

оЧи¯Лик Ва оШкораЛик — 
ªзбекистонДаГи исЛо²отЛар 

таЛаби Ва ПойДеВори
Бу жараёнда фаоллар рағбатлантирилади, салбий баҳо 

олганлар жавобгарликка тортилиши мумкин

Очиқлик ва шаффофлик – коррупцияга қарши 
курашиш ва унинг олдини олишга хизмат қилувчи энг 
самарали воситалардан бири. Шу боис, Ўзбекистонда 
қонун устуворлигини таъминлаш, очиқлик ва ошкоралик 
тамойилларининг таъсирчан шаклларини жорий этиш, 
давлат ҳокимияти органлари фаолияти устидан самарали 
жамоатчилик назоратини ўрнатиш бўйича бошланган ишлар 
тобора қатъий ва изчил тус олмоқда. 

лойиҳаларга овоз бериш жараёнида эса 
6,7 миллиондан кўпроқ аҳоли иштирок 
этди. Ғолиб топилган ташаббуслар-
нинг 34 фоизи умумтаълим мактабла-
рини таъмирлаш лойиҳалари ҳиссасига 
тўғри келади.

Давлат объектлари, кўчмас мулклар, 
ер участкалари, автотранспорт воси-
талари, авторақамлар, ташқи реклама 
объектларини қуриш ва ўрнатиш ҳуқуқи, 
авторадарлар ўрнатиш жойлари каби-
ларни “E-аукцион” очиқ электрон он-
лайн-аукцион орқали реализация қилиш 
тизими йўлга қўйилди. Қонун лойиҳала-
ри, Президент, ҳукумат, вазирлик ва идо-
ралар даражасида қабул қилинадиган 
норматив-ҳуқуқий ҳужжатлар лойиҳала-
рини жамоатчилик муҳокамасидан маж-
бурий ўтказиш тизими яратилди, бунинг 
учун regulation.gov.uz портали ишга ту-
ширилди. Бу, ўз навбатида, қабул қили-
ниши режалаштирилган муҳим қарорлар 
шаффофлигига, фуқаролар олдида ҳи-
собдорлик тамойили амалда ишлашига 
хизмат қилмоқда.

Давлат органлари ва ташкилотлари 
фаолиятини жамоатчиликка етказиб бе-
рувчи асосий тузилма — ахборот хизмат-

лари фаолияти такомиллаштирилгани 
ҳам соҳада эришилган асосий ютуқлар-
дан бири. Яъни барча давлат ташкилот-
ларида ахборот хизмати учун алоҳида 
штат бирликлари ажратилиб, матбуот 
котиблари мақоми раҳбарнинг ахборот 
сиё сати масалалари бўйича маслаҳат-
чиси даражасига кўтарилди.

Бундан ташқари, мамлакатимиз ва 
хорижий фойдаланувчиларнинг кенг 
доираси учун статистик маълумотлар 
максимал даражада очиқлиги ва шаф-
фофлигини таъминлаш йўлга қўйилди. 
Унга кўра, Очиқ маълумотлар порта-
лига умумфойдаланишдаги статистик 
маълумотлар, жумладан, амалга оши-
рилган давлат харидлари, патентлар, 
дори воситалари ва тиббий буюмларни 
рўйхатга олиш, жамоат транспорти ҳа-
ракати, ер ресурсларидан фойдаланиш 
ва шу каби бошқа маълумотлар жой-
лаштириб борилмоқда. Бу каби тизимли 
ва изчил ислоҳотлар натижасида асосий 
индикаторлардан бири очиқликни таъ-
минлаш бўлган қатор халқаро рейтинг 
ва индексларда Ўзбекистон позицияси 
сезиларли даражада яхшиланишига эри-
шилди.

Мисол учун, 2020 йил якунларига 
кўра, Ўзбекистон “Очиқ маълумотларни 
кузатиш” халқаро индексида 125 поғо-
нага кўтарилиб, 44-ўринни эгаллади. 
Бунда давлат ва жамият бошқаруви 
соҳасидаги 20 та йўналиш бўйича кўр-
саткичларни ошкор қилиб бориш амали-
ёти жорий этилгани муҳим аҳамият касб 
этди. Шунингдек, “Open data Inception” 
маълумотига кўра, Ўзбекистон жаҳон 
мамлакатлари орасида очиқ маълумот-
лар манбалари сони мавжудлиги бў-
йича жаҳонда 5-ўринни эгаллади. Ёки 
“Transparency International” халқаро таш-
килотининг 2021 йил учун янгиланган 
“Коррупцияни қабул қилиш индекси”да 
Ўзбекистон 2020 йилга нисбатан 6 поғо-
нага кўтарилиб, 180 мамлакат орасида 
140-ўринни эгаллади. 

Албатта, бугунги кунга келиб бу бо-
радаги ишларнинг ҳуқуқий асослари 
такомиллашиши баробарида, амалий 
тадбирлар қамрови ҳам кенгайиб бо-
раётир. Жумладан, Коррупцияга қарши 

курашиш агентлиги бу борада очиқлик 
соҳасини мувофиқлаштириш ва доимий 
мониторинг қилиш, очиқ маълумотлар 
рўйхатини кенгайтириб бориш, жамоат-
чилик назоратини кучайтириш, давлат 
хизматчиларида халқ олдида ҳисобдор-
лик маданиятини сингдириш каби муҳим 
вазифаларни амалга оширишга алоҳида 
эътибор қаратмоқда. Хусусан, очиқ маъ-
лумотлар сифатида жойлаштирилиши 
керак бўлган ижтимоий аҳамиятга молик 
маълумотларни ўз вақтида белгиланган 
ресурсларда жойлаштириб борилиши 
устидан доимий мониторинг ўтказиш ти-
зими йўлга қўйилди. 

Масалан, жорий йил январь-февраль 
ойларида агентлик томонидан 135 та ва-
зирлик ва идора, маҳаллий давлат ҳоки-
мияти органларининг ўз фаолиятига оид 
ҳисоботларни, давлат харидлари тўғри-
сидаги маълумотлар ёки хизмат сафар-
лари ва хориждан ташриф буюрган меҳ-
монларни кутиб олиш харажатлари каби 
қатор ҳисоботларни ўз расмий веб-сайти 

ва Очиқ маълумотлар порталига жой-
лаштириши ҳолати ўрганилди. 

Ўтказилган мониторинг ва таҳлиллар 
натижалари бўйича аниқланган қонун-
бузилишларни бартараф қилиш бўйича 
вазирлик, идора ва маҳаллий давлат 
ҳокимияти органларига тақдимнома ва 
огоҳлантириш хатлари киритилди. Эн-
диликда бу борадаги ишларни доимий, 
ушбу йўналишда фаолият юритадиган 
нодавлат нотижорат ташкилотлари му-
тахассисларини жалб этган ҳолда, се-
минарлар ташкил этишни тизимли йўлга 
қўйиш режалаштирилган. 

Давлатимиз раҳбарининг жорий йил 
14 июндаги фармони бу йўналишдаги 
ишларни янги босқичга кўтаришда муҳим 
дастуриламал бўлди. Фармонга мувофиқ, 
2022 йил 1 августдан бошлаб ҳар йил 
якунлари бўйича Коррупцияга қарши ку-
рашиш агентлиги томонидан Давлат ор-
ганлари ва ташкилотларининг очиқлик ин-
декси шакллантирилади ва “eanticor.uz” 
электрон платформаси ва оммавий ахбо-
рот воситалари орқали очиқ эълон қилиб 
борилади. Бу эса у ёки бу давлат органи 
ва ташкилотининг очиқлик даражасини 
жамоатчилик учун яққол кўрсатиш имко-
нини бериши билан алоҳида аҳамиятли. 

Шу мақсадда агентлик ҳузурида дав-
лат органлари ва ташкилотлари очиқлик 
ҳамда шаффофлик борасида амалга 
оширган ишларининг мониторинг ва 
баҳолаш натижаларини кўриб чиқиш ва 
якуний рейтингни шакллантириш учун 
баҳолаш комиссияси тузилади. Унинг 
таркибида Коррупцияга қарши курашиш 
агентлиги, Ахборот ва оммавий коммуни-
кациялар агентлиги, Ахборотлаштириш 
ва телекоммуникациялар соҳасида назо-
рат бўйича давлат инспекцияси, Молия 
вазирлиги, Давлат статистика қўмитаси-
нинг малакали мутахассис ва экспертла-
ри бўлади.

Давлат органлари ва ташкилотлари 
фаолиятининг очиқлик даражаси қуйи-
даги 8 та индикатор асосида баҳолаб 
борилади: 

— давлат органлари ва ташкилотла-
рида очиқликни таъминлашга масъул 
бўлган ходимлар фаолияти самарадор-
лиги;

— давлат органлари ва ташкилотлари 
расмий веб-сайтларида ахборотларни 
жойлаштириш ва электрон давлат хиз-
матлари кўрсатиш ҳолати;

— ижтимоий аҳамиятга молик маъ-
лумотларни қонунчиликда белгиланган 
ахборот ресурсларида эълон қилиш ва 
жамоатчилик олдида ҳисобдорлик тизи-
ми йўлга қўйилиши;

— бюджет жараёни очиқлигини таъ-
минлашга оид маълумотларнинг расмий 
веб-сайтда жойлаштирилиши;

— Очиқ маълумотлар порталида маъ-
лумотлар жойлаштирилиши;

— оммавий коммуникация технология-
ларининг жорий қилиниши;

— коррупция ҳолатларини барвақт 
аниқлаш ва уларнинг олдини олишда 
очиқлик тамойилларидан фойдаланиш 
ҳолати;

— жамоатчилик кенгаши фаолияти 
самарадорлиги.

Очиқлик даражаси “0” баллдан “100” 
баллгача рейтингда баҳоланиб, 71 балл-
дан 100 баллгача — “яшил”, 55 баллдан 
71 баллгача — “сариқ”, 55 баллдан паст 
— “қизил” тоифага ажратилади.

Агентлик хулосаси асосида очиқлик 
даражаси энг юқори, деб топилган дав-
лат органи ёки ташкилотининг соҳага 
масъул ходимларини рағбатлантириш, 
аксинча, салбий бўлганларини қонунчи-
ликда белгиланган тартибда жавобгар-
лик масаласи ҳал этилади. 

Айтиш жоизки, Президент фармони 
билан Коррупцияга қарши курашиш 
агентлигига қўшимча ҳуқуқлар бери-
либ, давлат органлари ва ташкилотла-
ри фаолияти очиқлигини таъминлаш 
борасидаги фаолияти янада кенгай-
тирилди. Жумладан, агентлик бундан 
буён давлат органлари, ташкилотла-
ри ва уларнинг мансабдор шахсла-
рига очиқлик соҳасидаги қонунчилик 
ҳужжатларида белгиланган талаблар 
бузилишига йўл қўймаслик тўғрисида 
огоҳлантириш эълон қилиб боради. 
Очиқликка оид қонунчилик ҳужжатла-
рида белгиланган талаблар бузили-
шига олиб келган сабаб ва шарт-ша-
роитларни бартараф этиш чораларини 
кўриш тўғрисида тақдимнома кирита-
ди. Расмий веб-сайт ва бошқа ахборот 
ресурсларида эълон қилинган очиқ 
маълумотларнинг ҳаққонийлигини 
тасдиқловчи ҳужжатларни талаб қи-
либ олиш ҳақида сўровнома юбориш 
ҳуқуқига эга бўлади. 

Фармонда белгиланган мақсад-ва-
зифаларнинг ҳаётга татбиқ этилиши 
давлат бошқарувини амалга оширишда 
аҳоли билан тўғридан-тўғри мулоқотни 
сифат жиҳатдан янги босқичга кўтариш, 
давлат органининг нодавлат нотижорат 
ташкилотлари, оммавий ахборот восита-
лари ва фуқаролик жамиятининг бошқа 
институтлари билан самарали ҳамкорли-
гини таъминлаш, жамоатчилик назорати-
ни кучайтиришга хизмат қилади. Давлат 
органлари ва ташкилотлари фаолиятида 
очиқликка оид қонунчилик ҳужжатлари-
да белгиланган мажбуриятларнинг ижро 
этилишини мониторинг қилиш ҳамда 
баҳолаб боришнинг комплекс таҳлили-
га асосланган тизим яратилишига асос 
бўлади. 

Шунингдек, аҳоли билан бевосита 
мулоқот қилишнинг масофавий шаклла-
ри, шу жумладан, давлат органлари ва 
ташкилотларида ахборот-коммуникация 
технологияларидан фойдаланиш дара-
жаси ортади, расмий веб-сайт орқали 
кўрсатилиши мажбурий бўлган электрон 
давлат хизматларини ҳозирги замон 
талаб лари даражасида сифат жиҳатдан 
янги босқичга олиб чиқишга зарур шарт- 
шароит яратилади. 

Қолаверса, жисмоний ва юри-
дик шахслар мурожаатлари билан 
ишлашда замонавий ахборот-коммуни-
кация тармоқларининг янгича тизими-
ни яратишга, коррупция ҳолатларини 
барвақт аниқлаш ва олдини олишда 
давлат органлари ва ташкилотлари 
фаолиятида очиқлик ва шаффофлик 
механизмларининг комплекс ёндашув-
га асосланган тизимини жорий этишга, 
жамоатчилик кенгашларининг давлат 
органлари ва ташкилотлари фаолияти, 
шу жумладан, қарор қабул қилиш ва 
норматив-ҳуқуқий ҳужжатларни ишлаб 
чиқишдаги иштирокини оширишга мус-
таҳкам ҳуқуқий асос бўлади.

Ишонч билан айта оламизки, бу каби 
муҳим чора-тадбирлар, ўз навбатида, 
Ўзбекистон Республикасининг халқаро 
имижи ижобий томонга ўзгариши ва бир 
қатор халқаро рейтинглардаги ўрни ях-
шиланишида ҳам ўз самарасини беради. 

Бир сўз билан айтганда, Ўзбекистон-
да очиқлик ва шаффофлик сиёсати бун-
дан буён асло ортга қайтмайди, аксинча, 
очиқ ҳукумат, кучайтирилган ошкора-
лик, фуқаролар ва ҳукумат ўртасидаги 
ҳамкорлик янада такомиллашади, янги 
босқичда ривож топади. Зеро, очиқлик ва 
ошкоралик — давр тақозосигина эмас, 
янги Ўзбекистондаги ислоҳотларнинг та-
лаби ва пойдевори ҳамдир.

акмал бурҲоноВ, 
коррупцияга қарши курашиш агентлиги директори

Бошланиши 1-бетда

Президент ташрифидан сўнг

болалар шуурида бир умрлик эзгулик дарси бºлиб му³рланади

Энг ил0ор амалиёт =ўлланади

Янги марказда айни пайтда замонавий жиҳозланган 
болалар онкогематологияси, гематология, онкология, 
реанимация, гемодиализ ва плазмоферез бўлим-

лари, стационар ва маслаҳат поликлиникаси фаолият юрит-
моқда. Бу йил аввалгиларига қўшимча 14 турдаги ускуна ва 
аппаратлар келтириб, ўрнатилди.

Шунга мутаносиб тарзда дори воситалари билан таъмин-

лаш даражаси ҳам оширилди. Масалан, 2016 йили бунинг учун 
2 миллиард 800 миллион сўм маблағ ажратилган бўлса, ҳозир 
бу сумма қарийб 60 баробар ошиб, 170 миллиард сўмга етка-
зилди. Беморларга 91 турдаги онкогематологик дори восита-
лари давлат ҳисобидан текин бериляпти. Муолажаларга чет 
эллик малакали консультантлар жалб этилиб, даволаш ва 
диаг ностика стандартлари янгиланди. Жумладан, ўзак хужай-
ралари трансплантациясини ўтказиш кўрсаткичи ошди.

Илгари молекуляр генетика, иммуногистокимё каби мурак-
каб ташхисларни аниқлаш учун намуналар Ҳиндистон, Туркия, 
Россия каби давлатларга юбориларди. Энди бу шу ернинг ўзи-
да амалга ошириляпти.

Келгусида гемапоэтик ўзак ҳужайраларини аллоген ва ауто-
логик трансплантация қилиш учун 2 та асептик бино, ҳудудлар-
дан узоқ муддатга келадиганлар учун 200 ўринли хостел барпо 
этилиши, йил якунигача марказга яна 67 турдаги жиҳозлар кел-
тирилиши кўзда тутилаётгани инсон қадрини улуғлаш, унинг 
саломатлиги ва яшаш ҳуқуқини таъминлашга қаратилаётган 
юксак эътибор ифодасидир.

Давлатимиз раҳбари ташриф давомида ушбу марказ не-
гизида илмни ривожлантириш муҳимлигини таъкидлади. 
Шунинг дек, бу соҳа юксак ривожланган Германия тажрибаси 
асосида даволаш протоколини янгилаш, мутахассислар жалб 
этиш бўйича кўрсатмалар берди.

гематологияси, онкологияси ва клиник 
иммунологияси маркази ҳудудида илик кў-
чириш амалиётини йўлга қўйиш учун 2022 
йилда янги махсус амалиёт комплекси би-
носини қуриш ва жиҳозлаш кўзда тутилган. 
Бу мақсадда Онкогематологик ва даволаш 
қийин бўлган касалликларга чалинган бе-
морларни соғломлаштиришга кўмаклашиш 
жамғармасидан зарур маблағ ажратилади.

/ар бир фоизда 
10-15 боланинг та=дири бор

Шифокорнинг таъкидлашича, айни 
пайтда бу оғир хасталикдан тузалиш  
70-75 фоизни ташкил этаётган бўлса, 
илик кўчириб ўтказиш амалиёти йўлга 
қўйилиши билан бу кўрсаткич 90-95 фоиз-
гача кўтарилиши мумкин. Ҳар бир фоизда 
10-15 нафар боланинг тақдири ётибди. Бу 
шунча оилага қувонч бағишланади, тугал-
лик қайтиб келади, дегани.

Д авлатимиз раҳбарининг бу 
галги ташрифида биз яна бит-
та катта масалани кўтардик, 

— дейди Наргиза Бобохонова. — Энг 
катта муаммомиз суяк илигини кўчириб 
ўтказишдир. Бу метод ҳали мамлака-
тимизда йўлга қўйилмаган. Катта ёшли 
беморларда ўзидан ўзига илик кўчириб 
ўтказиш амалиёти жорий этилган, аммо 
болаларга қўлланмаяпти. Кимётерапия 
курсларини қабул қилгандан кейин касал-
лик чекинмаса, беморга илик кўчириб ўт-
казиш керак бўлади. Хаста болаларнинг 
20-30 фоизи шунга муҳтож. Бу амалиёт 
айрим хорижий мамлакатларда 100 минг 
долларгача туради. Даволаниш муддати 
эса 3 ойдан кўпроқни талаб қилади. Бунча 
маблағни унча-мунча оила тополмайди. 
Чунки касал бола билан чет элда яшаш, 
шифохона, дори-дармон, озиқ-овқат ха-
ражати ҳар қандай оиланинг тинкасини 
қуритади. Шу боис, Президентимизнинг 
хориждан энг яхши мутахассисларни жалб 
этиб, илик кўчириш амалиётини юртимиз-
да йўлга қўйиш бўйича масъулларга топ-
шириқ бергани барчамизни қувонтирди.

Давлатимиз раҳбарининг шу йил 25 
апрелдаги “2022-2026 йилларда оналик 
ва болаликни муҳофаза қилишни кучай-
тириш тўғрисида”ги қарорида Республика 
ихтисос лаштирилган гематология илмий- 
амалий тиббиёт маркази ҳамда Болалар 

Ўшандан бир йилдан кўпроқ вақт ўтди. Бу орада Республи-
ка ихтисослаштирилган гематология илмий-амалий тиббиёт 
маркази Тошкент шаҳри Чилонзор тумани Арнасой кўчасидаги 
янги барпо этилган замонавий тиббиёт муассасасининг муҳта-
шам биноларига кўчирилди.

Жорий йилнинг 1 январидан бошлаб Болалар гемотоло-
гияси, онкологияси ва клиник иммунологияси маркази Рес-

Оналар стулда 
тонг оттирмаяпти

Янги марказда онкогематологик 
касалликларга чалинган бола-
ларнинг узлуксиз ва протокол 

бўйича тўлиқ даволаниши учун барча 
шарт-шароит яратилган. Ўринлар сони 

олдинги 85 тадан 160 тага етказилган. 
Илгари уч-тўрт бемор бир палатада ётқи-
зилган бўлса, ҳозир ҳар бир бола учун 
алоҳида хона ажратилган. Унда фарзан-
дининг парваришига масъул ота-оналар 

учун ҳам етарли қулайликлар мавжуд. 
Айни пайтда марказда 101 нафар ўғил-
қиз даволанмоқда. Уларга 130 дан ортиқ 
шифокор, жумладан, 38 нафар илмий 
ходим ва юзлаб ҳамшира ғамхўрлик кўр-
сатмоқда.

— Ўтган йилнинг май ойида давлати-
миз раҳбарини эски биноларда, бемор-
ларга етарли шароит бўлмаган жойда 
кутиб олган эдик, — дейди Болалар ге-
матологияси, онкологияси ва клиник им-
мунологияси марказининг 1-онкогемато-
логик болалар бўлими бошлиғи, тиббиёт 
фанлари номзоди Наргиза  Бобохонова. 
— Ўшанда Президентимиз болалар гема-
тология-онкология клиникасига ташрифи 
чоғида ота-оналарга ҳам шароит яратиш 
кераклиги тўғрисида тавсияларини бер-
ганди. Шундан сўнг орадан кўп ўтмай, 
замонавий шарт-шароит яратилган янги 
бинога ўчиб ўтдик. Аввалги эски бино би-
лан ҳозирги марказ орасида жуда катта 
фарқ бор. У бинода битта палатада уч-
тўрт бемор бола ва ёнида оналари ётар, 
уларга шароит йўқ эди. Тўғри, кичик бе-
морларнинг ёнида онаси мизғиб олиши 
мумкин, бироқ каттароқ ўғил-қизларнинг 
оналари стулда тонг оттирарди. Болалар-
нинг даволаниш жараёни камида бир-бир 
ярим ой давом этади. Энди оналарнинг 
бир-бир ярим ой стулда ўтириб тонг от-
тиришини тасаввур қилинг. Уларга ҳам 
руҳий, ҳам жисмоний томондан жуда оғир 
эди. Ҳозир ҳамма шарт-шароит яратилган 
янги бинода ҳар бир палатада бир бола 
даволанмоқда. Оналар учун алоҳида ди-
ван-кресло, кечаси дам олиш учун қулай 
шароит яратилган.

Хавфли гематологик ва онкологик 
хасталикка чалинганларни даво-
лаш катта маблағ ва ресурс та-

лаб этади. Жаҳон миқёсида шундай. Дав-
латимиз мана шундай мураккаб вазиятда 
ҳам фуқароларни ёлғизлатиб қўяётгани 
йўқ! Оғир касалликдан азият чекаётган, 
даволанишга имкон тополмаётган юртдо-
шларимизга, биринчи навбатда, кўмак бе-

/амма шарт-шароит бор, дори-дармони текин

“Ме\рли мактаб”дан 
таралаётган тафт

Марказда болаларнинг давола-
ниши билан бирга таълим-тар-
бияси учун ҳам етарли шароит 

яратилган. Бу ерда 40 ўринли мактаб ва 
30 ўринли боғча ташкил этилган. “Меҳр-
ли мактаб” ва “Илк қадам” номли ушбу 
муассасаларда болалар билим олиб, 
қизиқарли машғулотларда қатнашмоқда.

“Меҳрли мактаб”нинг асосий вази-
фаларидан бири шифохонада давола-
наётган болаларни ҳаётга  ижтимоий 
мослаштириш, мактабгача таълим 
ҳамда умумтаълим муассасаларида 
ўқишни давом эттиришига кўмаклашиш-
дир. 16 майдан ҳозирга қадар марказда 
даволанаётган 215 нафар ўғил-қиздан 
162 нафари (78 нафари мактабгача,  

Давлатимиз раҳбарининг мазкур қарорида бу йил  
1 майдан бошлаб Болалар гематологияси, онколо-
гияси ва  клиник иммунологияси марказида давола-

наётган бемор болаларга қаровчи шахслар (ота-она ва бош-
қалар) учун бепул овқатланиш йўлга қўйилиши белгиланди.

Айни пайтда бу эзгу иш ҳам ўз ижросини топди. Авваллари 
бир кунлик овқатланиш учун 11 минг сўм ажратилган. Айни пайт-
да болалар 5 маҳал витаминга бой иссиқ овқат тановул қиляпти. 
Худди шундай бемор болага ҳамроҳлик қилувчи ота-онаси ёки 
яқинларининг бепул овқатланиши йўлга қўйилгани хасталик ҳо-
ритган оиланинг моддий таъминотига сезиларли ижобий таъсир 
кўрсатди. Қолаверса, оналарнинг бола парваришида ҳам маъ-
нан, ҳам жисмонан тетик бўлишига хизмат қилади. Чунки бир-бир 
ярим ой давом этадиган муолажа даврида озиқ-овқат масаласи 
ҳар қандай оилани моддий толиқтириши табиий. Қолаверса, бу 
чора-тадбирлар ташқаридан гигиена стандартларига номувофиқ 
озиқ-овқатларнинг шифохонага келтирилиши, турли ичак инфек-
цияларининг олдини олишда катта аҳамиятга эга.

— 2020 йили ўғлим Нурмуҳаммад иситмалаб, оёқ оғри-
шидан шикоят қилгани учун дўхтирга бордик, — дейди ғиж-
дувонлик Назира Салимова. — Шифокорларга кўрсатсак, 
оққон ташхисини қўйишди. Дунё кўзимга тор кўринди. Тур-
муш ўртоғим ишлаш учун бошқа мамлакатга кетган, ёлғиз 
бошимга боламни йўқотиб қўяманми, дея йиғлардим. Ўша 
пайтда яхши инсонларнинг кўмаги билан аввалги гемато-
логия шифохонасига келиб жойлашдик. Ўшанда жуда қий-
налганмиз. Ҳамма дори-дармон ўзимизнинг ҳисобимиздан, 
бунинг устига озиқ-овқат харажати тинкамизни қуритганди. 
Шифохонанинг биринчи бўлимида 58 кун даволанди болам. 
Кейин кундузги бўлимда 6 ой даволанишига тўғри келди. 
Шу орада ижарада яшаган пайтимиз бўлди. Бор будимиз-
ни сотиб, дори-дармон ва озиқ-овқатга пул топдик. Ҳозир 
оналарга алоҳида уч маҳал иссиқ овқат бепул бериляпти. 
Аввалгига нисбатан шароит жуда яхши.

/аммаси – 
инсон =адри учун! Давлатимиз раҳбарига қорақалпоғистонлик 

Аллан Маратов ўзининг орзулари ҳақида 
сўзлаб берди. У робототехникага жуда қи-

зиқиши, келгусида “Тесла” компаниясига раҳбар бўли-
шини айтганида кўпчиликнинг юзига табассум югурди.

— Ўғлимни шу йилнинг 22 март куни бу ерга оғир 
аҳволда олиб келдик, — дейди Алланнинг онаси, қо-
рақалпоғистонлик Муҳаббат Аллембергенова. — Ну-
кусда онкологияга йўлиққанини билгач, бир муддат 
болам у ерда даволанди. Кейин бизни Тошкентга — 
Болалар гематологияси, онкологияси ва клиник имму-
нологияси марказига юборишди. Самолётда болам-
нинг аҳволи оғирлашиши мумкинлигини айтишганди. 
Шу сабабли Тошкентга поездда келдик. Нукусдан 
Тошкентгача ҳар бир бекатда “Тез ёрдам” машинаси 
бизни кутиб турар, ўғлим нафас ололмас, кислород 
берилгач, бир оз ўзига келарди. Шифохонага етиб 
келгач, тўғри реанимация бўлимига жойлаштирилди. 
Шифокорларга минг раҳмат, масъулият ва эътибор 
билан қарашди. Ўғлим секин-аста тузала бошлади. 
Ҳозир аҳволи яхши. Аммо илик кўчиришга муҳтожмиз.

Алланнинг нега айнан “Тесла” компаниясига 
раҳбар бўлиш орзуси ҳақида сўраганимизда у эко-
логияга зарарли таъсир кўрсатмайдиган, табиатни 
асраб- авайлашга хизмат қиладиган электромобиллар 
ишлаб чиқаришни исташини айтди. Кичкина хаста 
вужуддаги тоза ва беғубор бу орзулар эртага қанот 
ёзиб, рўёбга чиқиши, инсониятнинг ҳаёт тарзини 
яхши ўзанга буриши учун бор имконият ишга солин-
моқда. Бунга давлат раҳбари даражасида эътибор 
қаратилмоқда. Президентимиз Аллан сингари мурғак 
вужудида дардни кўтариб юрган болалар ва кўзида 
ёш билан фарзандининг эртанги кунига умид билан 
яшаётган Муҳаб бат Аллембергенова каби оналарга 
далда бераркан, жумладан, шундай деди: “Ёнингизга 
яна келишдан мақсадим — сизларга куч бериш, умид-

92 нафари мактаб ёшидаги болалар)  
12 та фан бўйича дарсларда қатнашди. 
Тўгарак шаклида ташкил этилган мусиқа, 
тасвирий санъат ва технология машғу-
лотлари бемор болалар билимидаги 
бўшлиқни тўлдиришга ёрдам бермоқда.

Шунингдек, марказда даволанаётган 
болалар ва ота-оналарининг рухиятини ўр-
ганиш ҳамда уларга амалий ёрдам бериш 
мақсадида психологик хизмат ҳам йўлга 
қўйилган. Ҳозир таътил мавсуми бўлгани 
учун мактабда фақат тўгараклар ташкил 
этилган. Жумладан, мусиқа, арттерапия 
ҳамда фан тўгараклари болаларнинг вақти 
мазмунли ўтишига, руҳиятидаги тушкунлик 
ва хасталикни енгишига, руҳан кўтаринки 
кайфиятда юришига кўмак бермоқда.

ни икки карра кўпайтириш. Бу ҳаммамизга синов. Биз 
давлат бўлиб, ақлимизни, кучимизни ишга солиб, бу 
касалликларни енгишимиз керак. Ота-оналарга кўмак 
бериб, болаларнинг дардига малҳам бўлиб, уларни 
соғайтиришимиз зарур”.

Ҳа, бу учрашув болаларга ҳам, оналарга ҳам куч 
бериши, шифо топишга умидини янада ошириши 
шубҳасиз. Давлатимиз раҳбари айтганидек, бу — 
бир синов. Вақти келиб, бу имтиҳондан муваффақи-
ятли ўтган болалар дуркун, навқирон йигит-қизлар 
бўлиб улғаяди. Ўшанда дил қатидаги энг ажойиб 
эсдалик Президент билан учрашув, унинг далда-
си бўлиб қолади. Уларнинг шуурида инсон қадри 
улуғланаётган бу кунлар ёди бир умрлик эзгулик 
дарси бўлиб муҳрланади.

рисолат МадиеВа,
“Янги ўзбекистон” мухбири

Алланнинг орзуси

ИНСОН  +АДРИ  
УЛУFЛАНАЁТГАН БУ КУНЛАР

риш чоралари кўрилмоқда. Янги марказ-
даги замонавий шароитлар, қўлланаётган 
илғор тажрибалар шундан далолатдир.

— Ўғлим Забиҳилло бундан икки йил 
олдин шу оғир дард билан хасталанди. 
Аввалги шифохонада ҳам ётганмиз. Ша-
роити йўқ, бунинг устига зарур дори-дар-
мон харажати белимизни букиб қўярди. 
Айниқса, оналарнинг ётишига жой йўқ 

эди. Бир бемор бола кимётерапия олиб, 
безовта бўлса, бошқа болаларга ҳам уйқу 
бермасди. Чироқ ёруғи ёки шифокорлар-
нинг гапиришидан безовта бўлиб, бола-
мизни овутиб тонг оттирардик. Тасаввур 
қилишингиз учун айтаман: бир курс даво-
ланиш 30 кундан 60 кунгача давом эта-
ди. Бундай курслардан 5-6 та олишимиз 
керак. Даволаниш муддати узоқ, сабр 
қилишдан бошқа чорамиз йўқ, — дейди 
наманганлик Эътибор Абдураҳмонова. 
— Ҳозир янги марказда ҳамма шарт-ша-
роит бор, дори-дармони текин. Ўтган 
куни Президентимиз ҳолимиздан хабар 
олгани келганида жуда хурсанд бўлдик. 
Очиғи, кутмагандик. Юзма-юз суҳбатла-
шиш насиб этди. Президентимиз касал-
лик ҳақида батафсил сўраганда ўғлимга 
илик кўчириш операцияси зарурлигини 
айтдик. У киши хориждан яхши мута-
хассисларни олиб келиб, шу ерда, мам-
лакатимизда илик кўчириш амалиётини 
йўлга қўямиз, деганида кўнглимда кечган 
гапларни айтгани сўз тополмайман. Ахир 
бу шу ерда даволанаётган ҳар бир ота- 
онанинг орзуси-ку. Болаларимизнинг ту-
залишига юрагимизда умид уйғотган ва 

шу хайрли ишнинг бошида турган Прези-
дентимиздан чексиз миннатдормиз!

Бетоб инсоннинг оғир хасталикдан 
халос бўлиб, тезроқ оёққа туриши учун 
дори-дармон ва тиббий муолажадан 
ташқари умид ва ишонч ҳам жуда муҳим. 
Буни улуғ табиб боболаримиз айтиб кет-
ган. Замонавий медицина ҳам буни тас-
диқлайди.

публика ихтисослаштирилган гематология илмий-амалий 
тиббиёт маркази таркибидан чиқарилиб, мустақил марказ 
сифатида фаолият бошлади.

Ўтган ҳафта Президентимиз янги марказда бўлиб, бемор 
болалар ҳолидан хабар олди. Ота-оналар билан суҳбатла-
шиб, уларнинг юрагига қувват бўладиган гапларни айтди. 
Бу галги ташрифда давлатимиз раҳбари янги марказнинг 
фаолияти, унда яратилган шарт-шароитлар билан яқиндан 
танишди.

ҳожи муиннинг серқирра фаолиЯтида БеҳБудийнинг 
таъсири Яққол сезилади. ҳожи муин маҳмудхўжа 
БеҳБудий Билан 1903 йилда Биринчи устози 
сайидаҳмад васлийнинг ҳужрасида танишади. 
тараққийпарвар замондош ларининг таъсири, 
давр матБуотини узлуКсиз ўқиБ Бориши, дунё 
воқеаларидан хаБардор Бўлишга интилиши 
натижасида ҳожи муин ўз даврининг илғор фиКрли 
зиёлиларидан Бирига айланди. 

Ҳожи Муиннинг шахси, ранг-баранг ижодий 
мероси, публицистикасининг аҳамияти, муҳар-
рирлик маҳорати, ташкилотчилиги, халқ маори-
фи йўлидаги фидойилиги, драматургия соҳасида 
эътиборга лойиқ асарлар яратгани замонасининг 
илғор фикрли зиёлиси эканидан далолатдир. 

Ҳожи Муин маърифатпарварлик фаолиятини 
Туркистон чор Россиясига қарам бўлган пайтда, 
“уйғониш”, “интибоҳ” калималари тилга тушган, 
кўнгилларда умид туғилаётган бир фурсатда 
бош лади. Садриддин Айнийнинг ёзишича, бу 
даврда, яъни “1901 нчи йилда, умуман, Туркис­
тон, билхосса Самарқанд бутун дунёдан хабар-
сиз, қоронғу бир зиндон каби эди. Халқ нодон, 
уламо мутаассиб, ҳукумат ниҳоят даражада 
ғаддор ва золим, маишати бузуқ, ахлоқи фасод 
эди. Шунуфтга халқ ичида фикр киргузмак ва 
олами исломия учун мутаддид улум ва фунунга 
мутахассис доҳийлар керак эди. Муҳаррирлар, 
муаллимлар, диний уламо, илми иқтисодий ва 
ижтимоий мутахассис одамлар, сиёсий эрлар 
лозим эди” (“Меҳнаткашлар товуши” газетаси, 
1920. 8 апр.). 

1901 йилда эски мактабда болаларни ўқитиш 
билан педагогик фаолиятини бошлаган Ҳожи 
Муин тез орада Беҳбудий, Шакурий, Сиддиқий 
каби Самарқанд маърифатпарварлари сафига 
қўшилди. У 1903 йилда ўз маҳалласида “усули 
жадид” мактабини очди.

Ҳожи Муиннинг серқирра фаолиятида Беҳбу-
дийнинг таъсири яққол сезилади. Ҳожи Муин 
Маҳмудхўжа Беҳбудий билан 1903 йилда бирин-
чи устози Сайидаҳмад Васлийнинг ҳужрасида 
танишади. Тараққийпарвар замондош ларининг 
таъсири, давр матбуотини узлуксиз ўқиб бориши, 
дунё воқеаларидан хабардор бўлишга интилиши 
натижасида Ҳожи Муин ўз даврининг илғор фикр-
ли зиёлиларидан бирига айланди. 

“Матбуот бир миллатни уйғотиш учун бирин-
чи омилдур”, деган фикр Ҳожи Муинга тегишли. 
Биз унинг матбуотдаги илк чиқишини 1908 йил-
да “Туркистон вилоятининг газети”да чоп этилган 
“Янги асарлар” сарлавҳали хабари деб белгила-
дик. Ҳожи Муин унда устози Сайидаҳмад Васлий-
нинг нашр қилинган икки китоби ҳақида ёзади. 
Умуман Ҳожи Муиннинг китоблар ҳақидаги хаба-
ру тақризлари кўп мутолаа қилганини, шу билан 
бирга, маърифатни тарғиб этганини англатади. 

У журналистикага усули жадид мактабининг 
муаллими бўлиб иш юритаётган кезларида ки-

27 июнь — Матбуот ва оММавий ахборот 
воситалари ходиМлари куни 

ХХ аср аввалида Туркистонни мустабидлик исканжасидан қутқариш, халқни 
маърифатли қилиш, миллатни тараққий эттириш учун заҳмат чеккан, 
ўзбек журналистикаси, адабиёти ва санъати ривожига ҳисса қўшган бир 
қанча ижодкорларнинг адабий, публицистик фаолияти ўрганилмоқда, 
эҳтиром кўрсатилмоқда. Ҳожи Муин Шукруллаев (1883-1942) ана шундай 
ижодкорлар сирасига киради. У ХХ аср бошларида тарих саҳнасига чиққан 
Туркистон маърифатпарварлари, хусусан, Маҳмудхўжа Беҳбудий, Мунаввар 
қори, Ашурали Зоҳирий, Абдулла Авлоний, Абдурауф Фитрат кабилар билан 
ҳамфикр, ҳаммаслак бўлиб яшади, ўз умри ва иқтидорини миллат озодлиги, 
юрт равнақига бағишлади. 

риб келгани боис, янги таълим муассасалари-
ни кўпайтириш орқали авом орасида маърифат 
тарқатишга урғу беради: “...Ҳар миллатнинг 
тараққийси энг аввал мунтазам мактаблардан 
бош ланур... Тил ва миллий адабиёт, дин ва ахлоқ 
таълимининг ўрни мактаб бўлгонидек, ҳаёт ва 
саодати башарнинг эшиги ёлғуз мактабдур”.

Умуман олганда, таълим ва тарбия масаласи 
Ҳожи Муин публицистикасининг асосий мавзуси 
ҳисобланади. Ҳожи Муиннинг “Мактаб, муаллим, 
китоб”, “Муаллимлар жамиятинда”, “Самарқанд-
да муаллимлар қурси очилиши муносабати би-
лан”, “Дафтар, қалам, китоб”, “Маориф ўчоқла-
ри қурилмоқда”, “Болалар боғчаси”, “Мактаб ва  
маориф масаласи” каби мақолаларида мак-
таблар ташкил этиш, муаллимлар тайёрлаш, 
дарслик ва бошқа зарурий жиҳозлар билан таъ-
минлаш, ҳукуматнинг ёрдамидан ўз вақтида  
“истифода” этиш каби масалалар кўтарилган. 

Инсон туғилиб вояга етиш жараёнида оила, 
мактаб ва атроф-муҳитнинг таъсирида бўлади. 
Улар узвий боғланган ҳолда улғаяётган гўдак он-
гида бир умрга сақланиб қоладиган одоб-ахлоқ 
меъёрларини шакллантиради. Ҳожи Муин “Оила 
тарбияси”, “Адабсизлик сабаби ва унинг чораси” 
сарлавҳали мақолаларида мана шу уч тарбия 
ўчоғидаги ноқислик боланинг “адабсизлиги”га, бу 
эса оиланинг ва бутун миллатнинг таназзулига 
сабаб бўлишини тарихий мисоллар асосида очиб 
берган. Публицист таназзул ва ўзгаларга қарам 
бўлиб қолишнинг сабаб ларини кейинги асарлари-
да оила тарбиясининг бузилиши, ахлоқсизлик ва 
илмсизлик деб кўрсатади. “Адабсизлик сабаби ва 
унинг чораси” сарлавҳали мақоласида халқнинг 
бундай ҳолга тушишига мансабдорлар айбдор 
эканлигини таъкидлайди: “...агарда хонларимиз, 
улуғларимиз ва руҳонийларимиз ўз замонлари-
даги вазифаларини адо қилиб келсалар эди, биз 
мусулмонлар бу кунда мундай разил суратда 
жоҳил ва беадаб бўлиб қолмас эдук” (“Туркис тон 
вилоятининг газети”, 1913. 1 авг.). Беаёв танқид, 
чуқур таҳлилдан сўнг: “...бизлар то эркак ва қиз 
болаларимизни биргаликда тарбия этмагунча, 
бизлардан келажакда маъсуд оилалар етишмас”, 
деган хулосага келади. 

Ўз тарихини, ўзлигини билмаган миллатнинг 
истиқболи бўлмаслигини яхши билган жадид зиё-
лилари миллий тарих яратиш масаласини ўртага 
ташлашган эди. Туркистоннинг ўша пайтда рус 
олимлари ва уларга муте маҳаллий зиёлилар то-
монидан ёзилган тарихи маҳаллий халқларнинг 
миллий ғурурини топташга қаратилган эди. Ҳожи 
Муин ҳам масаланинг мана шундай нозиклигини 
англаб етди. 1914 йилда “Садои Туркистон“ газе-
тасида ушбу масала юзасидан қўйилган саволга 
жавобан Ҳожи Муиннинг “Миллий тарихимизни 
ким ёзар?” (“Садои Туркистон” газетаси, 1914.  

1 июль.) сарлавҳали мактуби чоп этилди. Мак-
туб муаллифи туркистонликлар учун муфассал 
ва муаллимлар учун мухтасар Туркистон тарихи 
кераклиги, уни ёзадиган кишининг тўрт — туркий, 
форсий, арабий ва русий тилларида “турк ва 
Туркистон ҳақида ёзилғон эски ва янги китоб­
ларни тадқиқ ва татбиғ айлаб”, сўнгра тарих 
битиши лозимлигини таъкидлаб, муаррихлар ол-
дига қатъий талаблар қўйган. 

Журналистнинг вазифаси муаммони кўрсатиб 
бериш, эътиборсиз қолса, уни яна эслатиб туриш-
дир. Публицист Ҳожи Муин ҳам мазкур масала 
ечимсиз қолганлиги сабабли мавзуга 1915 йилда 
яна қайтади. У “Ойина” журналида чоп этилган 
“Миллий тарих ҳақинда” сарлавҳали мақоласида 
тарих ёзишни “туркистонийлар“нинг ўзларига ҳа-
вола қилади. Бунинг учун жиддий ғайрат ва шижо-
ат лозимлигини, барча зиёлилар бу ишга астойдил 
киришсалар, бирор натижага эришиш мумкин-
лигини таъкидлайди. Амалий ташаббус билан 
чиққан публицист халқ қалбида ифтихор ва ғурур 
ҳиссини уйғотадиган, қад ростлашга чорлайдиган 
тарих китобининг яратилишини орзу қилган эди. 

Беҳбудийнинг таъсири Ҳожи Муин нинг драма-
турглик фаолиятида ҳам яққол кўринади. “Ўзбек 
театри тарихи учун материаллар”ни ёзган М.Буз-
рук Солиҳов Ҳожи Муин Беҳбудийнинг “яқин 
фикрдоши ва шогирди” эканлигини ёзар экан, 
“Адабий ҳаётда Беҳбудийнинг таъсири остида 
ва унинг гуруҳидан бўлиб боради. Айни замонда 
феврал инқилобидан бурунда энг кўп пиеса ёз-
ган киши деб айтса бўлади” дейди (М.Бузрук Со-
лиҳов. Ўзбек театри тарихи учун материаллар. —  
Т. ЎзССР Давлат нашриёти. 1935 й.  97-б.).

Ҳақиқатан ҳам Ҳожи Муин жадид драматургла-
ри орасида энг самарали ижод қилган адиб. Унинг 
“Эски мактаб, янги мактаб”, “Кўкнори”, “Мазлума 
хотин”, “Маориф қурбонлари”, “Жувонбоз лик қур-
бонлари”, “Бой ила хизматкор“, “Қози ила муал-
лим” каби ўнлаб пьесалар муаллифи бўлиб, улар 
ХХ асрнинг 30-йилларигача Самарқанд, Кат-
тақўрғон театрларида саҳналаштириб келинган. 

Ҳожи Муин 1918 йилдан матбуот ишларига 
шўнғиб кетган бўлса ҳам, маорифдан узоқлаш-

мади. Ўз публицис тик мақолаларида таълимда-
ги муаммоларни дадиллик билан кўтариб чиқди, 
уни яхшилаш, юксалтириш йўлида тинимсиз 
ишлади. “Меҳнаткашлар товуши” газетасида чоп 
этилган хабарга кўра, маориф комиссарлигида 
Беҳбудийнинг бетоблиги сабабли, бугунги тил би-
лан айтганда Халқ таълими вазири вазифасини 
Ҳожи Муин бажарган (“Меҳнаткашлар товуши” 
газетаси, 1918 й. 11 июнь). Бироқ маҳаллий халқ 
вакилларининг юқорироқ лавозимларда ишлаши 
узоққа чўзилмас эди. Тез орада Беҳбудийнинг ис-
теъфо бергани тарихдан маълум (Маҳмудхўжа 
Беҳбудий. Ташаккур ва эътизор // “Меҳнаткашлар 
товуши” газетаси, 1918 й. 27 авг.). 

Ҳожи Муиннинг “Очиқ хат”и (“Туркис тон” га-
зетаси, 1923 й. 2 май) кейинчалик унга миллат-
чилик тамғасининг босилишига сабаб бўлган-
лиги айтилади. Аслида унинг таъқибга учраши 
Туркистон мухториятининг эълон қилинганлиги 
ва унинг қонга ботирилишига муносабати сабаб 
бош ланган. Масалан, у “Болшевиклар ва биз” 
мақоласида шундай ёзади: “Болшевиклар иш бо-
шиға ўтиб олғон кунларда, “Биз кичик миллат-
ларға тамом ҳуррият ва истиқлол берамиз”, 
деб хитобномалар воситасила ваъда қилғон 
бўлсалар ҳам, бу қуруқ сўзлари қоғоз устидаги-
на қолди. Булар ҳозиргача ҳеч бир миллатнинг 
мухторият ва истиқлолини тасдиқ этмадилар, 
балки билъакс, шундай мухторият ва истиқло-
лият эълон этган миллатларға тўп ва пулемут 
билан муқобала этдилар ва этмакдадирлар. 

Мифрат сотсиализм маслакинда бўлғон бол-
шевикларнинг ўз маслакларини қабул этмаган 
миллатларға ҳуррият ва истиқлол бермаслик­
лари аниқ бўлиб чиқди” (“Ҳуррият” газетаси, 
1917й. 1 янв.).

“Яна мунинг устинда, — дейди публицист, 
— ўз мақсадларини болшевикларга очиқроқ 
англатмак учун Туркистондаги бутун мусул-
мон солдат, ишчи ва деҳқонлар 25 декабрда 
Хўқандда фавқулодда бир сиезд ясаб, сиездда 
ҳозир бўлғон 200 нафарча намояндалар ўтган 
тўртинчи мусулмонлар қурултойи тарафиндан 
чиқарилғон қарорларни ҳақли топиб, Туркистон 
идора ва ҳокимиятининг дарҳол мухторият ҳу-
куматиға топширилмоғига қарор чиқардилар. 

Қани энди кўрайлик! Бу сиездға болшевиклар 
қайси кўз билан қарайлар! Нима дерлар! Ҳар ҳол-
да болшевиклар тек турмаслар. Бирор баҳона 
топиб, бизнинг тинчлигимизни бузарлар, деб 
гумон қиламиз. Чунки буларнинг чин муддао-
лари ҳануз ҳосил бўлғон эмасдур. Шунинг учун 
бизларға керакким, бу тўғрида ҳар эҳтимолға 
қарши ҳозирлиқ кўрайлик. Тамом бирлик билан 
куч йиғайлик. Ўз ҳуррият ва мухториятимизни 
сақламоқ учун мол ва жонимизни фидо этмакка 
ҳозир бўлиб турайлик”. 

Давр талотўпларида бундай фикрни ёзиш учун 
журналистдан шижоат, қатъийлик талаб этилади. 

Большевиклар ҳокимиятни эгаллагач, Ҳожи 
Муин ҳажвий публицистикага ҳам мурожаат қи-
лади. Унинг “Бой бўлмоқ йўллари”, “Пора ва по-
рахўрлик”, “Охир замон аломатлари” каби кўплаб 
умумдемократик руҳда ёзилган фельетонлари 
“Ҳуррият” ва “Меҳнаткашлар товуши” газеталари 
мерос хўри, лекин большевиклар сиёсатига бўй-
сундирилган “Зарафшон” газетасида чоп этилган. 
“Бой бўлмоқ йўллари” фельетонида публицист 
ҳукумат идораларидаги “халқ молидан закот 
олиб” бойиб бораётган кимсаларни танқид қилса, 
“Пора ва порахўрлиқ” фельетонида порахўрликни 
“билиттифоқ” ривожлантираётган порахўрларни 
ҳажв остига олган. У “пора” сўзининг маъносини 
шундай изоҳлайди: “Пора “пору”дан муштафиқ-
дур... Мана шунинг учун бизнинг шариатимиз 

пора емакни мусулмонларға ҳаром қилмишдур. 
Бу поранинг луғавий маъноси бўлиб, истилоҳда 
пора виждонсиз “ходимал халқ”лар қошида она 
сутидан ҳам ҳалолроқ саналғон махсус бир ақча 
туридирким, буни еган киши оз кунда чўчқадек 
семириб, давлатида ҳам фавқулодда баракот 
ҳосил бўладир”. 

Публицист порахўрларни шундай масхарали 
тасвирлар экан: “Порахўрлиқ иши золим Нико-
лай замонида ёмон бир ҳолда эди. Ўзгаришдан 
кейин ҳар иш “тараққий“ қилғонидек, порахўрлиқ 
ҳунари ҳам яхшиғина тараққий қилиб олди”, дея 
большевиклар ҳукумати идораларидаги “ходи-
мал халқ”ларни аччиқ киноя билан ҳушёрликка 
чақиради.

Ҳожи Муин бошқарувдан четлаштирилгандан 
кейин публицистикасида биографик характерда-
ги мақолалар ёзиш салмоқли ўринни эгаллаган. 
Унинг “Маҳмудхўжа Беҳбудий”, “Сайид аҳмад 
Вас лий”, “Қози Калони шал”, “Биринчи география 
муаллими”, “Марҳум Шокир Мухторий”, “25 йил-
лиқ хидмат” каби биографик характердаги мақо-
ла ва очерклари фикримизга далилдир. Олимла-
римизнинг илмий ишларида, мақолаларида Ҳожи 
Муин ва Маҳмудхўжа Беҳбудийнинг номлари 
биргаликда тилга олиниши кузатилади. Бу улар-
нинг фаолияти ҳамкорликда кечганлиги учунгина 
эмас, балки Ҳожи Муиннинг мақолалари Беҳбу-
дий адабий меросини ўрганишда энг ишонч ли 
манбалардан бўлгани учун ҳамдир. Туркистон 
жадидларининг маънавий отаси, тараққийпарвар 
ёшларнинг устози бўлган Маҳмудхўжа Беҳбудий 
ҳақида ўша давр матбуотида кўплаб мақолалар, 
хотиралар чоп этилган. Лекин Беҳбудийнинг но-
мини, унинг хотирасини Ҳожи Муинчалик ёдга 
олган, номини абадийлаштириш учун қайғурган 
бошқа бир кишини учратмадик. 

“Матбуот бир миллатни уйғотиш учун бирин-
чи омил бўлғонидек, унинг тарихи ҳам уйғониш 
даври тарихининг муҳим бир бўлаги саналадир” 
(“Зарафшон” газетаси. 1923 й. 5 май), деб билган 
Ҳожи Муин миллий журналистикамизга оид “Са-
марқанд матбуоти тарихи”, “Самарқандда босма-
хона ва ерли матбуот ишлари”, “Самарқандда 
 матбуот аҳволи”, “Ҳажвий журнал”, “Тугалланиш 
йўлида” каби бир қанча мақолаларида ўша мурак-
каб давр тилсимларини тарих зарварақларига ҳуж-
жат сифатида муҳрлаб қўйган.

Ўзбек миллий матбуотининг шаклланиши ва 
ривожланишида Ҳожи  Муиннинг ҳам муносиб 
хизматлари бор. У дастлаб “Меҳнаткашлар то-
вуши” газетаси, кейинчалик “Таёқ”, “Машраб” 
журналларининг ташкилотчиси ҳамда муҳаррири 
бўлган. Ҳожи Муин муҳаррирликни, яъни  газета 
ва журнални бошқаришдаги илк тажрибани 
 “Ойина” журнали ва “Ҳуррият” газетасида ишла-
ган чоғида орттирган. Унинг ўз ишига масъулият 
ила ёндашишини кўрган Беҳбудий 1914 йилда 
сафарга отланганида “Ойина” журнали муҳар-
рирлигини Ҳожи Муинга юклаб кетади. “Ҳуррият” 
газетасига раҳбарлик қилган Абдурауф Фитрат 
сафарда бўлган пайтларда таҳририят бошқару-
вини Ҳожи Муин ибн Шукруллога топширгани ҳам 
ҳужжатларда сақланган. 

Ҳожи Муиннинг қўрқмас ва шижоатли журна-
лист сифатида фаолият юритгани у раҳбарлик 
қилган нашрлар мазмуни, шунингдек, публицис-
тик асарлари орқали бизгача етиб келди. Туркис-
тон мухторияти эълон қилингач, мустамлакачи 
босқинчилар фитнасию қотилликларидан хаво-
тирга тушган халқ руҳиятидаги карахтлик фурса-
тида Ҳожи Муин томонидан билдирилган қуйида-
ги фикрга эътибор берсангиз бунга яна бир бор 
амин бўласиз:

“Бизлар ҳеч кимга хўшомадгўйлик қилмаймиз 
ва ҳеч кимдан қўрқмаймиз. Бизлар виждон ва но-
мусимизни пулға сотмаймиз. Бизнинг дўстимиз 
ва маъшуқимиз ёлғиз ҳақиқат бўлғонлиғи учун 
ҳақиқат ва тўғрилиқдан бошқа ҳеч кимни риоя 
этмаймиз. Тўғрилиқ йўлинда бўҳтон, ҳибс ва 
ҳатто, ўлимдан ҳам қўрқмаймиз. Тўғрилиқ ва 
муқаддас маслакимиз йўлинда қурбон бўлмоқни 
ўзимиз учун бир шараф деб биламиз” (“Меҳнат-
кашлар товуши” газетаси, 1919 й. 23 янв.).

Ҳожи Муиннинг вафоти 1942 йил дея кўрсати-
лиши сабаб баъзилар уни қатағонга учрамаган 
дея ҳисоблайдилар. Ҳақиқат шуки, у ҳам 1937 
йили бошқа ойдинлар қатори ҳибсга олинди. 1938 
йилда ўн йилга қамоқ жазосига ҳукм қилинди.  
Ватанидан йироқда, озодликдан маҳрум муҳит-
да хасталаниб вафот этди. У ўз ҳаётини таҳли-
кага солиб бўлса-да, юрт ва халқ манфаати учун  
курашган зиёлиларимиздандир.

Ҳалим саидоВ,
филология фанлари доктори,

нилуфар наМозоВа,
филология фанлари номзоди

Биз туркистонлиларға ғазета ўқумоқ у қадар расм ва 
таомил эмас. Агар ғазета ўқумоқнинг манфаатини 
билса эдук ёки ғазета ўқуб маъносиға тушунса эдук, 
ҳатто бир нафас ўлсун ғазета мутолаасидан  
воз кечмас эдук...

Ҳожи МУИН

... Газета бир ойинаи жаҳоннамодурки, тамом 
ҳаракат ва аҳволи аҳли илм буларнинг воситаси-ла 
билиниб турадур. Буларни ва тарихни ўқуган киши 
бир миллатнинг тараққийси ва ё инқирози налар 
ила ўлажағини камокона билур.

Ҳожи МУИН/ожи МУИН:
МАТБУОТ БИР МИЛЛАТНИ УЙFОТИШ 

УЧУН БИРИНЧИ ОМИЛДУР


